
Navnîşan

Quncika Têgînan

Hawar Akademiya 
Kurdan e

Eger Erdogan 
Di Hilbijartinên 
Tirkiyê de Bi ser 
Bikeve, Dê Çi Bibe?

‘Beyannameya 
Rêveberiya 
Xweser kilîta 
çareseriya aloziya 
Sûriyê ye’

Hediya Abdullah: Em amadekariyên 
vekirina pirojeyên girîng dikin

Pêwîste kiryarên dagirkeriyê  di saziyên 
navnetewî de werin dadgehkirin

MEXMÛR NE BI TENÊ YE
Artêşa Iraqê ku ji bo têlkirina derdora wargeha şehîd Rustem Cûdî (Mexmûr) ketibû nava 
hewldanan û bi berxwedana şêniyên Mexmûrê hêzên Iraqê anîbû ser maseya muzakereyê. 
Artêşa Iraqê di 20’ê Gulanê de bi dehan wesayîtên zirxî, çek, polîs, hêzên taybet, bend û 
têlên ji bo dorpêçê, hewl dan derdora wargehê bi têlan dorpêç bikin.R-3

Xwînêrên hêja, min di nivîsa 
xwe ya beriya vê de bal 
kişandibû ser dîroka cejna 
zimanê Kurdî û Kovara Ha-
war ê. Ez ê di vê nivîsê de jî 
dîsa bal bikişînin ser Kova-
ra Hawar û xebatên wê yên 
akademîk.R-7

Hilbijartinên Tirkîyê di qona-
xeke nazik û hestiyar de tên, 
ew jî ji ber rewşa ku Tirkiyê 
di asta navxweyî de tê re der-
bas dibe, her wiha ji ber rewşa 
herêmî û cîhanî bi giştî. Jixwe 
li ser asta navxweyî; Tirkî rastî 
kirîzeke rasteqînê tê ku lawazi-
ya eşkere ya aborî  ya ku nayê 
veşartin heye, her wiha têkçûna 
Lîreya Tirkiyê li hember Do-
lar, ji bilî êş û azarên welatiyên 
Tirkiyê ji ber wê kirîzê.R-4

Endamê Partiya Yekîtiya 
Demokratîk (PYD) 
Silêman Ebû Bekir da 
zanîn ku beyannameya 
Rêveberiya Xweser kilîta 
çareseriya aloziya Sûriyê 
ye û got, tevahiya hêzên 
ku li ser xaka Sûriyê 
xwe bi cih kirin e ji bo 
berjewendiyên xwe kar 
dikin.R-5

Cîgera Desteya Tendrustiyê 
ya Herêma Cizîrê Hediya 
Abdullah diyar kir ku ew 
amadekariya pirojeyên 
mezin û girîng dikin ku yek ji 
wan jî vekirina Nexweşxane-
yeke taybet bi jin û zarokan 
li bajarê Qamişlo û got, di 
milê peydakirina dermanan 
de astengî  hene .R-6

Girêdayî kiryarên dagirkerên 
tirk û çeteyên wê di serî de 
li Efrînê û hemû deverên 
dagirkerî Rêveberiya Komele-
ya Mafê Mirovan Evîn Cuma 
diyar kir ku armanca dagirke-
riya dewleta Tirk  ji bakur û 

rojhilatê Sûriyê re, ew e ku herêmê ji gelê wê vala bike 
û axa Sûriyê tevlî Tirkiyê bike û pirojeya konfedralîzma 
demukratîk a rêveberiya xweser têk bibe.R-2

Em çi qasî bibêjin erdê wê gerstêrê 
ji bo jîngehê baş e, ev yek ne diyar 
e mirovên dinyayê bikaribin li wir 
bijîn an na. Ji bo jiyanê erdeke wisa 
ji me pêwist e divê em bikaribin 
pêş da herin.

Lêgerîna li dinyayeke din, li jiyaneke 
din bi salan e bi me re ye. Ajansên 
wekî SpaceX û NASAyê jî ji bo vê 
yekê xebata xwe dikin. Me bi van 
xebatan gelek tişt keşf kirine. Wekî 
dinyayên super.
Peyka (stalayt) TESSê ya NASAyê 
ya projeya ji bo lêgerîna gerestêr 
di sala 2018an de bi roketa Falcon 
9a SpaceXê şandine fezayê. TESS 
ezmanan kontrol dike, wan ronahiyên 
ji stêrkan tê dipîve û derbasiyên 
gerstêrên li derveyî zeft dike. Em 
rasterast nikarin gerstêrên li derveyî 
bibînin û li ser wan biaxivin. Gava 
peyk ji ber ku li ber dora gerestêrên li 
derveyî diçe û piştî ji ber dora stêrkan 
derbas dibe, ronahiya stêrkan kêm 
diçe dinyayê. Bi vê yekê jî em dikarin 
li ser hebûna gerstêrên li derveyî 
biaxivin. Bêguman piştî xebata bi 
peykê bi teleskobên mezin xebatên 
bihûrgilî dikin. Wekî nihêrîna li giranî, 
mezinahî û tîrbûna wan.
Projeya TESSê lêgerîna jiyaneke din 
ji xwe re dixe armanc. Ji bo vê yekê 
jî li stêrk û gerstêran digere. Heta 
vê rojê beriya TESSê 2 hezar 650 
heb gerstêr hatine dîtin lê belê wisa 
fikir dikin ku Peyka TESSê ji Teles-
koba Keplerî yê baştir bixebite. Her 
wiha lêkolînerê sereke ya TESSê, “Ji 
gerstêrên Teleskoba Keplerî dîtine yê 
du qatan jê pirtir gerstêran bibîne”. 
Lê heke hûn bipirsin cudahiya xebata 
peyka TESSê û Teleskoba Keplerî çi 
ye, firehiya xebata wan e. Teleskoba 
Keplerî yekalî dixebitî û temaşeyî 
150 hezar 000an stêrkan dikir. Lê 
belê dema teleskobê xelas bûbû. Ya 
peyka TESSê jî xebateke berfirehtir 
yanê li ser ji sedî 85a ezmanan bû. 
Bi vî awayî dikaribû zêdetir stêrkên 
li nêzîkî bibîne. Teleskoba Keplerî li 
dora Tavê digeriya lê peyka TESSê 
li dora gerstêra me digere. TESS ê 

ji 108 hezar 000 kîlometreyan heta 
373 hezar 000 kîlometreyan  bigere 
û stêr û gerstêran peyda bike.
Di van rojên dawî de NASAyê dîtina 
du gerstêkên nû yên “Super- Din-
ya” ya li dora stêrkek tîp M a de-

reng dizivirin, ragihandine. Cîhanên 
biyanî yên nû hatine dîtin, bi navê 
LP 890-9 b û LP 890-9 c, hinekî ji 
dinyayê mezintir in. “Super-Dinya” 
gerstêrkên ji dinyayê mezintir in, 
lê ne ji girseya Neptûnê ne. Her 
çend peyva “Super- Dinya” tenê 
ji girseya gerstêrê re bibêjin, ew ji 
hêla stêrnasan ve jî tê bikaranîn da 
ku gerstêrkên ji dinyayê mezintir 
lê ji “Neptunên Biçûk” biçûk jî bi 
nav bikin.
LP 890-9 b bi qasî 1,32 nîvçapa 
dinyayê ye û girseya wê ji 13,2 
girseyên dinyayê ne mezintir e. 
Germahiya hevsengiya LP 890-9 
b jî wekî 396 K hatiye hesibandin. 
Dema dor tê ser LP 890-9 c, nîvçapa 
wê bi qasî 1,37 nîvçapên dinyayê 
hat pîvandin, dema ku girseya wê 
ji 25,3 girseyên erdê kêmtir e. 
Gerestêra li derveyî bi 0,04 AUê ji 
stêrka xwe tê veqetandin û heyama 
wê ya gerestêrê bi qasî 8,46 rojan e. 
Germahiya hevsengiya gerestêrkê 
jî di asta 272 K tê texmînkirin.

Bi van encamên lêkolînê stêrnasan 
destnîşan kirin dîtina wan LP 890-
9an dibe ku stêrka duyemîn a herî 
sar a piştî TRAPPIST-1-ê bê dîtin. Li 
gorî diyarkirina wan gerestêrka erdê 
wê herêma jîngehê ya herî xweş a 
duduyan e, heta niha hatiye dîtin.
Bêguman em çi qasî bibêjin erdê 
wê gerestêrê ji bo jîngehê baş e, 
ev yek ne diyar e mirovên dinyayê 
bikaribin li wir bijîn yan na. Ji bo 
jiyanê erdeke wisa li me pêwist e divê 
em bikaribin lê hemî hewcedariyên 
xwe pêk bînin û bi pêş da herin. 
Germahî, pesto û rewşa erda wê 
derê ji bo jiyaneke nû gelekî grîng 
in. Belkî em bikaribin gerestêreke 
li gorî jiyanê bibînin lê belê ev yek 
ne diyar e, em ê hînî wê derê bibin, 
bikaribin li wir bijîn yan na…

Nivîskar û wêjevanê Kurd Erebê 
Şemo, 21’ê Gulana 1978`an li pay-
texta Ermenistanê Êrîvanê çû ser 
dilovaniya xwe û li dû xwe wêjeyeke 
nûjen hişt.

Erebê Şemo sala 1897`an li gundê 
Sûsiz ê Qersê li Bakurê Kurdistanê 
ji dayik bû. Wê demê ew dever di 
bin serweriya Rûsyayê de bû. Ew ji 
malbateke şêxên Êzîdî bû û navê wî 
yê fermî Ereb Şemsedîn Şamilov e. 
Wî destpêkê li cem “axayên” Kurd 
û dewlemendan şivantî kir. Piştre 
di kargehekê de xebitî. Li kêleka 
karkirinê, hinekî xwe perwerde kir 
û dibistana seretayî qedand. Her wiha 
bi zimanên Tirkî, Ermenkî, Gurcî, Azerî 
û Rûsî jî dizanîbû û bi van zimanan 
xweşik diaxivî.

Koçberiya ber bi Ermenistanê

Ji ber kiryarên desthilata Osmaniyan 
ew ji neçarî koçberî Ermenistanê bû. 
Erebê Şemo li wê derê Îsak Margulov 
nas kir û bi hev re li ser amadekirina 
alfabeya Kurdî xebitîn. Her duyan 
sala 1928`an amadekirina alfabeya 
Kurdî bi dawî kirin. Di heman salê de 
yekem pirtûka fêrbûna zimanê kurdî 
ya bi navê “Xo-xo hînbûna xandina 

nivîsara Kurmancî” çap kir.
Erebê Şemo her wiha yek ji 
damezirînerên rojnameya “Rîa 
Teze” bû. Di sala 1931’ê de ew dibe 
endamê Komîteya Navendî ya Partiya 
Komunîst a Ermenistanê, piştî 2 salan 
(1933) Stalîn wî sirgûnî Sîbîryayê dike 
û 19 salan li sirgûnê dimîne û 21’ê 
Gulana 1978`an ji vê dinya gewrik 
xatirê xwe dixwaze.

Yekem romana Kurdî

Erebê Şemo di sala 1931`ê Qanatê 
Kurdo nas dike. Ew bi hev re di warê 
wêjeya Kurdî û zanistê de kar dikin. Li 
wê derê nivîsên der barê pirsgirêkên 
zimanê kurdî de amade dike û li 
Ermenistanê çap dike.
“Şivanê Kurmanca” ji girîngtirîn 
romanên Erebê Şemo ye. Ew yekemîn 

romana Kurdî ye ku sala 1930`î ji 
aliyê Îsak Margulov ve hatiye çapkirin. 
Di sala 1935’an de jî li Gurcistanê 
ji aliyê weşanxaneya hikûmetê ve 
hate çapkirin.
Şivanê Kurmanca bo zimanê Rûsî 
hatiye wergerandin. Piştre Basil 
Nikitin ji Rûsî wergerandiye Fransî. 
Roman, behsa jiyana nivîskar dike. 
Tê de rewşa aborî û civakî ya civaka 
Kurd a wê demê jî tê vegotin, her 
wiha qala urf û adetên Kurdan, bi 
taybetî yên koçeran, tê kirin.

Berhemên wî yên din jî hatin 
wergerandin

Berhemên din ên Erebê Şemo “Jiyana 
Bextewar, Berbang, Dimdim û Hopo” 
jî bi nav û deng bûn. Berhemên wî 
ji bona gelek zimanan hatine wer-
gerandin. 
Di sala 1977`an de derûdorên çandî 
yên Sovyetê salvegera 80’yî ya 
jidayikbûna wî pîroz kir û li bajarê 
Êrîvanê pîrozbahiyek ji bo wî hat 
lidarxistin. Rojnameya “Literature 
Naya Gazeta” pesnê berhemên wî 
da û wekî bav û damezirînerê wêjeya 
Kurdî bi nav kir, her wiha Meclisa 
Sovyetê ya Bilind jî ew xelat kir.

Erebê Şemo bavê romana KurdîGelo li dinyayên super jiyaneke 
din pêkan e?

‘Em ê doza Rêber Abdullah Ocalan 
bikin dozeke cîhanî’

Hiqûqnasên Bakur û Rojhilatê Sûriyeyê destnîşan kir ku ew ê doza Rêber 
Abdullah Ocalan bikin dozeke cîhanî û bang li hemû hiqûqnasan kir ku 
bi yekrêziyekê ji bo pêkanîna azadiya fîzîkî ya Rêber Abdullah Ocalan tê 
bikoşin.R-3

Farûk Sakik R-5

Dosya ‘dijminatiya Kurdan’ 
wê radestî kê bikin?

Zekî Bedran R-5

Hilbijartinên Tirkiyê ji 
Sûrî û Rojhilata Navîn re jî 
girîng in

Dilyar Cizîrî R-4

Koşeya berxwedanê..
Mexmûr

 
Bîrdozî Nêrîna li cîhanê, nêrîna ramyarî, hizir û ramana siyasî, çandî û civakî. 

Îdeolojî: Bîrdoziyên dewletan ne ji bo civakan in. 
Efser Di leşkeriyê de kesên bipaye, kesên fermanan bidin. 
Hişmendî Zêhniyet, nêrîna mirov li xwaza, mirov, bûyer û cîhanê. 
Semyan Kesê/kesa xwedîtiyê li malbatê dike. 
Sermiyan Mal, milk, mita, kapîtal. 
Seranser Tev, ji serekî heta serê din: Ez li seranserê bajêr geriyam min nedît. 
Seresere Karê bê girîngî hatî kirin: Karê xwe seresere dike. 
Serwer Di malbatê de kesê guhê xwe dide dêvabên xwe û bi karê malê re eleqedar 
Perestin Di aliyê olî de îbadetkirina ji bo hebûnekê û baweriya pê. Hebandin. Weke 

pûtperest, çêlekperest, Xwedaperest... 
Perestgeh Ciyê perestinê, ciyê îbadet lê tê kirin. Weke mizgeft, dêr û hwd. 

Pêwîste kiryarên dagirkeriyê  di saziyên 
navnetewî de werin dadgehkirin

Girêdayî kiryarên dakirkerên tirk û çeteyên wê di serî de li Efrînê û hemû deverên dagirkerî Rêveberiya Komeleya Mafê Mirovan Evîn Cuma 
diyar kir ku armanca dagirkeriya dewleta Tirk  ji bakur û rojhilatê Sûriyê re, ew e ku herêmê ji gelê wê vala bike û axa Sûriyê tevlî Tirkiyê bike û 
pirojeya konfedralîzma demukratîk a rêveberiya xweser têk bibe.

Xwînêrên hêja, min di nivîsa xwe ya beriya vê de bal kişandibû ser dîroka cejna zimanê Kurdî û Kovara 
Hawar ê. Ez ê di vê nivîsê de jî dîsa bal bikişînin ser Kovara Hawar û xebatên wê yên akademîk.

Piştî Şikandina DAŞ`ê li Bakur û 
Rojhilatê Sûriyê, tu rêyên dewleta 
tirk neman ku pirojeya Rêvebeiya 
xweser Têk bibe, dewleta Tik a 
dagirker dest bi şerê hewayî û 
bejayî kir. Di 18`ê Adara 2022`an 
piştî berxwedaniyeke mezin ya ku 
58 rojan berdewam kir dewleta 
tirk a dagirker herêma Efrîn da-
gir kir. Dagirkirina Efrînê Têra wê 
nekir û armancên wan pêk nanî, 
bi hinceta parastina sînorê xwe ji 
Terorê û li gorî xala 51`ê ji Peyma-
na Neteweyên Yekbûyî, Dewleta 
Tirk gelek deverên xaka sûriyê 
dagir kirin. Piştî dagirkirina herêma 
Efrînê dewleta tirk herêmên Serê 
Kaniyê û girê Sipî dagir kir û 
kiryarên dij mirovî mîna ‘kuştin, 
revandin, tecawizkirin, qutkirina 
daran, Wêrankirina binesaziyê û bi 
sedan kiryarên ku nayên jimartin 
rojane dide meşandin. Ev kiryar 
jî hemû li ber çavê cîhanê têne 
meşandin û li beramberî wê tu 
saziyên navnetewî dengê xwe 
jêre nake. 

‘Armanca dagirkeriya dewleta 
Tirk ji Bakur û rojhilatê sûriyê 

ew e ku herêmê ji gelê wê 

vala bike û axa Sûriyê tevlî 
axa Tirkiyê bike’

Rêvebera Komeleya Mafê Mirovan 
Evîn Cuma diyar kir ku armanca 
dagirkeriya dewleta Tirk ew e ku 
herêmê ji gelê xwecihî vala bike û 
axa Sûriyê tevlî axa Tirkiyê bike û 
got: “Ji destpêka dagirkeriya dewle-
ta tirk ji bakurê Sûriyê re armanca 
wan ew bû ku herêmê vala bikin 
ji xelkê wê û axa Sûriyê tevlî axa 
Tirkiyê bike. Dewleta Tirk di bin 
navê parastina ewlehiya xwe bi 
hezaran kîlomitran ji axa sûriyê 
dagirkiriye û hîn jî gefa dagirkirina 
deverên din ji Bakur û Rojhilatê 
Sûriyeyê dixue. Her weha ji bona 
ku hîn zêdetir dest deyne ser mal û 
milkên welatiyan û çeteyên girêdayî 
xwe li wan deveran bi cî bike. Ji 
ber vê yekê kiryarên dagirkerên 
tirk û çeteyên wê diyar dike ku 
armanca wan ne parastina sînoran 
e. Li gorî madeya 51 ̀ ê ji Peyma-
na Neteweyên Yekbûyî ya ku ji 
mafê her dewletekê ye ku sînorê 
xwe ji terorê biparêz e, dagikeri-
ya tirk jî dixwaze vê yekê li gorî 
berjewendiyên xwe bi kar tîne.”
Evîn Cuma da zanîn ku ji ber dew-

leta Tirk naxwaze desteka ji Kurdan 
re li Herêmê çêbibe, guhertina 
demografîk li herêmên di bin da-
girkeriya xwe de pêktîne û wiha 
domand: “Bi sedan salan e dewleta 
tirk siyaseta qirkirinê li hember 
Kurdan dide meşandin. Bi taybet 
dema dîtin ku dengê kurdan bilind 
dibe û bawerî di asta navnetewî 
de bi kurdan zêde dibe. Ji bona 
şikandina bandora kurdan di raya 
navnetewî de, dewleta tirk a faşîst 
û qirker li dijî kurdan siyaseteke 
qirêj û gemar û bê navber dide 
meşandin. Hemû rê û rêbazên 
pişaftinê û qirkirinê li ser kurdan 
ji dirêjiya dîrokê û heyanî roja îro 
dide meşandin. Di serî de bi şerê 
taybet û siyaseta mişextbûnê û 
xizaniyê dixwaze kurdan ji war 
û cihê wan derxîne û qirkirineke 
çandî û hişmendî li ser wan bide 
meşandin.
 

   ‘ Li hemberî bêdengiya 
Cîhanê û saziyên 

Navneteweyî pêwîste pêla 
nerazîbûnan bilind bibe, 

Evîn Cuma destnîşan kir ku 
Sedema bêdengiya Cîhanê, bi 

taybet jî dewletên Navnetewey, 
ew e ku dixwazin dabeşkirineke 
nû ji Rojhilata Navîn re û li gorî 
berjewendiyên xwe bikin û got: 
“Lihevkirina Lozanê sedsaliya 
xwe temam dike. Ji ber ku hemû 
hêzên ku serweriya xwe li ser 
rojhilata navîn didine meşandin 
dixwazin li gorî bercewendiyên 
xwe dîzayineke nû bidin heremê. 
Ji milekî din ve jî gelek dewletên 
heremê hene ku dixwazin rewşa 
heyî weke xwe bimîne, ji bona 
ku desthilatî û serweriya xwe 
biparêzin. 

‘Divê Hiqûqnas kiryarên 
dagirkerên tirk û çeteyên wê  
belge bikin û ji raya giştî re 

eşkere bikin’

Rêveberiya Komeleya Mafê Mi-
rovan Evîn Cuma ragihand ku 
divê hiqûqnasên Kurd van kirya-
ran belge bikin û li gorî qanûnên 
navneteweyî bidin ber çaên Cîhanê 
û weha axaftina xwe bidawî kir: “ 
Erkê Hiqûqnasan pir girîng e, ji ber 
ku hiqûqnas her kiryarekî bi belge-
yan û li gorî qanûnên navneteweyî 
didin ber çavên saziyên mafên 

mirovan. Ji dagirkirina Efrînê  û 
heyanî îro dagirkerên tirk û çeteyên 
wê kiriyarên bê exlaqî derheqê 
gelê kurd ên ku li Efrîn mane dide 
meşandin û ev kiryar hemû jî roj 
bi roj ji milê hiqûqnas û saziyên 
mafê mirovan ve tê belgekirin. Piştî 
dagirkirina Serê Kaniyê û Girê Sipî 
dagirkerên tirk û çeteyên wê care-
ke din kiryarên dij mirovî yên ku li 
Efrînê didin meşandin, li wan deve-
ran jî û li ber çavê cîhanê careke 
din didine meşandin. Ji ber vê yekê 
jî ez dibêjîm Erka hiqûqnasan pir 
girînge û divê her tim bi belgeyan 
û li gorî qanûnên navneteweyî van 
kiryarên ku ji aliyê dagirkerên Tirk 
û Çeteyên wê ve têne meşandin 
eşkere bikin û bighînin raya giştî 
ya navnetewî.

Hawar Akademiya Kurdan e

Lê berî ku ez bikevim nav veçirîn 
û dahûrandina mijarê, dixwazim 
rêzikên ku ser mebesta der-
ketina Kovara Hawarê hatiye 
nivîsandin û di rûpela Hawarê 
de hatiye weşandin bi halê wê 
yê resen ve bidim xuyakirin. 
Belê, rewşenbîr û zimanzanê 
Kurd Celadet Bedirxan, mebes-
ta Kovara Hawarê û pênaseya 
wê ya civakî û akademîk di van 
rêzikên jêr de wiha pênase ki-
riye.
“Hawar dengê zanînê ye. Zanîn 
xwe nasîn e. Xwe nasîn ji me 
re rêyafelat û xweşiyê vedike. 
Kesê ko xwe nas dike; dikare 
xwe bide nas kirin. Hawara me 
berîher tiştîheyîna zmanê me 
de bide nas kirin. Lewma ko 
zman şerta heyînê a pêşîn e. 
Hawarj û pêve bi her tiştê ko 
kurdanî û kurdîtîpê bendewar 
e, de mijûl bibe. Tinê siyaset 
je dur e, xwe naêxe siyasetê. “
Belê, her çawa ku ji mebest 
û pênaseya Kovara Hawarê jî 
tê xuyakirin, her çiqas mebes-
ta yekemîn di serî de hebûn-
xwebûna (heyîna) zimanê Kurdî 
dide nasîn û dide xuyakirin 
be jî, lê dema ku mirov yek bi 
yek rûpêlên Hawarê û rêzikên 
wê dixwîne, mirov rastî gelek 
cûreyên mijarên din jî tê. Ji wan 
mijaran yek jî ya di wê sedemê 
de rewşa siyasî û şoreşên Kur-
dan ên di salên 1932’yan bûye. 
Di wê serdemê de ji bo ku kur-
dan bike nav siyasetê û gelê 
kurd zanyar bike, xebatên pir 
girîng û pir biwate daye meşan-
din. Dîsa ji bo deng û rengên 
rewşa siyasî ya şoreşên Kurd 
di Rojhilata Navîn û Cîhanê de 
bide xuyakirin Kovara Hawarê 
weku akademiyeke siyasî risteke 
mezin daye ser milên xwe û ev 
rist jî hetanî asteke bilind lîstîye.
Kovara Hawarê netenê ji bo 
pêşxistin û pêşdebirina zimanê 
Kurdî, kovargerî û weşangeriya 
Kurdî xebat kiriye, wê di heman 
demê de ji bo perwerdehiya 
zimanê jî weku akademiyeke 
ziman xebat meşandinye. Ji 
bo pêşxitina perwerdehiya 
zimanê Kurdî, li ser rêz û rêçikên 
rêzimaniya Kurdî jî xebateke 
bêhempa daye meşandin û 
heta roja îro jî hemû xebatên 
zimanê Kurdî li ser rêzimaniya 
Hawarê tê meşandin. ji bo ku 
mijara me hê bêhtir şênber bibe 
ez dixwazim bi yek ser ji Kova-
ra Hawarê hevoka rêzimaniya 
Kurdî bi halê wê yê resen ve 
bidin xuyakirin.
“Celadet dengên “h, x” dengine 

biyanî hesab kirine. Le ew di 
Hawarê da, hatine bikaranîn. 
Li ser, jimara fonêmên kurdî, 
heta îro jî micadeleyeke tûj 
heye. Gelo (ç’, k’, l’, p’, r’, t) 
rengên (ç, k, 1, p, r, t) ne, an jî 
ew fonêmine serxwe ne? Gelo 
divê dengên (x, h) têkevine el-
fabeya kurdî, an na? Ev pirseke 
bingehîn û dirêj e. Em nikarin 
di vê pêşgotinê da bi ferehî li 
ser bisekinin”.
 Dîsa her weku ji rûpelên dîroka 
Kovarê jî tê xuyakirin, Hawarê 
ji bo yekîtiya zimanê Kurdî jî pir 
xebatên hêja daye meşandin. 
Em ê ji bo şênberiya mijara 
xwe bi yek ser ji hevoka Kovara 
Hawarê ya ji bo xebatên yêkîtiya 
zimanê Kurdî dane meşandin 
bi halê wê yê resen (orjînal) ve 
bidin xuyakirin.
“Heyf e ku zimanzanên Kurdan 
ew kêsa zêrîn, ji destê xwe ber-
dane. Hingê di destpêka salên 
1930 da, pejirandina elfabeyeke 
latînî-kurdî, ji bo Kurdên Kur-
distana îraqê jî, gelekî hesantir 
bû. Nîrên wê wextê jî, ji yên îro 
gelekî baştir bûn. Lê Kurdan ne 
tenê ew kêsa, belku pir kêsên 
holê, ji destê xwe berdane. 
Hawarê ji bo yekîtiya zaravayên 
kurdî jî xebateke hêja kiriye. 
Rewşenbîrê kurd, Hevindê 
Sorî, di pêne jimarên Hawarê 
da ev pirsa giring, bi awakî pir 
hêja tehlîl kiriye. Li dawiyê, ew 
van pirsên jêrîn ji xortên kurd 
dike: “1- Zmanê kurdî çawan 
xwerû û pak dibit? 2- Bi çî awayî 
zarên Kurdistanê en cihê di-
kevin nîzingîhev û zarekî welê 
têtepê ko kurd hemî di zarên 

hev digehin (zarên hevfehim 
dikin). 3- Zmanê kurdî çawan 
pêş ve diçit û bi çî awayî biser 
dikevit”?
Bêguman di serdemeke wisa 
zor û zehmet û rewşeke sûrgûnî 
de bingeha cihana zimanekî 
avasaz kirin ew qas ne hêsane û 
li gor baweriya min divê hêsan 
jî neyê dîtin. Anku em Kurd 
deyndarê vê ked û xwîna wan 
cangoriyan in. Lê mixabin sed 
mixabin li hember evqas ked û 
xwîna Kurdan jî ne di zaravayên 
Kurdî de li hev hatineke pêk hat 
û ne jî di nav rewşa siyasî ya 
Kurdan de yekîtîyeke mayînde 
pêk hat. Ev jî li ser dilê Kur-
dan weku birîneke bêderman 
ma..... Bêguman tiştên ku mi-
rov li ser vê mijarê jî bibêje û 
binivîse pir in. Lê mijara me ne 
li ser yêkîtiya zaravayên Kurdî 
û yekîtiya Kurdan e, lewra em ê 
zêde nekevin nav vê mijarê. Ji 
ber ku mijara me taybetmendî 
û pirhêliya Kovara Hawarê ye.
Her weku ji xalên jor jî tê xuya 
kirin, Kovara Hawarê weku 
akademîyeke zanyarî ji bo 
pêşxistin, pêşdebirina zimên û 
perwedehiya zimên ji gelek hêla 
de xebatên hêja yên akademîk 
daye meşandin. Bêguman ji 
bo pêşxistina perwerdehiya 
zimanekê û ji bo yekgirtina 
zimanê perwerdehiyekê, ji 
berî her tiştî pêdivî û pêwîstî 
bi gelek xebatên zanyarî û 
akademîkî heye. Yek jî xeba-
ta herî sereke û jêneveger a 
dewlemendiya zimanê Kurdî 
û taybet jî hem ji bo yekgirtina 
zimanê perwerdehiyê, hem jî ji 

bo xebatên akademîk a zimanê 
Kurdî, xebatên ferhengnasiyê bi 
lezgînî lazime û heta em dikarin 
bibêjin ku divê jênegerê xebata 
ziman be. Bêguman dema mirov 
rûpelên Hawarê dixwîne mirov 
dibîne ku Hawarê xizmeteke pir 
baş ji bo ferhengnasiya civaka 
Kurdan jî kiriye. Mirov pir bi 
hêsanî dikare bibêje ku di hemû 
hejmarên Hawarê yek jî xebata 
herî lezgînî hatiye destgirtin û 
li ser xebat hatiye meşandin 
ferhenga civaka civaknasiyê ya 
zimanê Kurdî ye. Ji bo ku mijara 
me hê baştir şênber bibe, em 
ê ji ferhenga Kovara Hawarê 
rûpela 5’an a hejmara 4 emîn 
di vir de bi halê wê yê resen 
ve bidin xuyakirin.

“FERHENGOKA Civakî

Nûjen . Kevnar Nûjen,
 Herçî ko ji nû ve hatiye 
çêkirin,çaxa çêkirin û danîna 
wî ji me ne dur e, jimere nas 
e. Ne kevnar. Kevnar, Her tiştê 
kevn, lê ewçend kevine ku dema 
çêkirin û danîna wî ji me dur 
e, ji me re ne nas e, di zimanê 
pêşiyan de çêbûyî. Ne nûjen e.
Abadîn 
Tişt an kesekî ko davî û pa-

şiya wî nîne, naye, her gav 
dimîne, tucar winda û xirab 
nabe. Heyîna xwedê abadîn 
e, ji ber ko xwedê herwekî ne 
zaye, namire jî. Ehmedê Xanî bi 
Memo-Zînê, navê xwe di dîroka 
Kurdistanê de abadîn kiriye.
 Vejandin
Ji mirinê anîn jiyînê. Ji nû ve 
jiyîn dayîn”.
Zendavesta
 Wek her pêxember Zerdeşt jî 
xwedan kitêb bû. Zendavesta 
navê kitêba wî ye.
 Zendî
 Zimanekî kevn e. Zimanê me, 
zimanê kurdî jê hatiye girtin, 

yanî eslê zimanê me ziendî ye. 
Zendavesta bi zmanê zen¬ dî 
hatiye nivîsandin. 
Kat 
Di kitêba Zerdeşt de, lajê an 
stranin hene. Ji wan re kat têt 
gotin. Katên Zerdeşt. 
Gûmik 
Seriyên tiliyan, nermikên tiliyan. 
Tar û po 
Benên tevnê; yên drêjahî û 
pehnahî. 
Hepo
 Şehê hesinîn. Pê girên 
mehfûran tên şidandin.
 Zîvarî 
Belengeziya mirovên mezin û 
dewlemend.

Belê, xwinêrên hêja, her weku 
ji xalên mijarê jî tê xuyakirin 
mirov dibîne ku Hawarê ne tene 
weku Kovareke ji bo pêşxistin û 
pêşdebirina zimanê Kurdî xebat 
kiriye. Her weku ji naveroka wê 
jî tê xuyakirin, Kovara Hawarê 
bûye Hawara gelek xebatên 
hêja û serkeftî ya ji bo zanya-
riya Kurdî û Kurdan. Hawarê ji 
yekbûn û yekîtiya Kurdî û Kur-
dan, ji dîrok, erdnîgarî û jîna 
Kurdan a civakî, wêjeya nûjen û 
wêjeya klasîkên Kurdî, wêjeya 
çîrokî, komêdî û folklorî, elfabe 
û rêzimaniya Kurdî, xebatên 
ferhegî, wergervanî û heta 
pirtûkxaneyê weku akademî yan 
jî weku zanîngehekî xebatên 
pirhêlî kirine. Bêguman ev ji 
bo xebatên me yên niha ku 
weku Komeleyên hindekarî û 
perwedehiya zimanê Kurdî, 
akademiyên ziman û wêjeya 
Kurdî û bi giştî ji bo perwedehiya 
akademî û zanîngehên Kurdan 
jî bûye bingeha herî mezin.
Ez bi wesîleya vê nivîsê hemû 
xebatkarên Kovara Hawarê yên 
ku di rêya pêşxistin û zimanê 
Kurdî û di rêya heqîqeta 
Kurdistanê de nemir bûne bi 
rêzdarî bi bîr tîmin.

Bijî Hawara Zimanê Kurdî!
Jin Jiyan Azadî!

Çavkanî: Hemû Hejmarên 
Kovara Hawarê ya Çapa We-
şanxaneya J&Jyê

Rîhan Loqo: Bi hevgirtin û yekîtiya jinan 
wê serhildan bi serkeve

Tevî girtin, kuştin û işkenceyan 
jî, serhildana ’Jin Jiyan Azadî ’ 
bênavber dewam dike.  Berdev-
ka Rêxistina Jin a  Kongra Star 
Rîhan Loqo diyar kir ku yekîtî û 
hevgirtina jinan wê polîtîkaya 
desthilatdaran ya li dijî jinan têk 
bibe.

Di 16’ê Îlona 2022’an de, keça kurd 
Jîna Emînî ya 22 salî ku ji bajarê 
Seqizê yê  Rojhilatê Kurdistanê ye, 
bi hinceta derketina pora wê , ji aliyê 
polîsên exlaq yên rêjîma Îranê ve 
hat qetilkirin. Li hemberî qetilkirina 
Jîna Emînî  jinên Rojhilatê Kurdistan 
û Îranê dest bi xwepêşandana kirin, 
xwepêşandan roj bi roj berfirehtir 
bûn û li tevahiya bajarên Rojhilatê 
Kurdistan û Îranê  belav bûn. Di 
demeke kurt de xwepêşandan 
veguherîn serhldan û tevahiya gelan 
beşdarî serhildanê bûn. Serhildana 
jinan ya ku navê serhildana ’Jin 
Jiyan Azadî’ lê hat kirin di demeke 
kurt de li tevahiya cîhanê deng 
veda.
Li hemberî xwepêşandana, rêjîma 

Îranê bêdeng nema, ji destpêka 
serhildanan ve, rêjîmê li dijî 
xwepêşenderan kuştin, revan-
din, işkencekirin û girtin kir. Ji 
destpêka serhildanên ’Jin Jiyan 
Azadî’ ve û heta niha bi 100‘an 
xwepêşander li ser destê rêjîma 
Îranê hatin qetilkirin, herwiha bi 
hezaran kes hatin binçavkirin û 
işkencekirin. Herwiha ji bo têkbirina 
îradeya serhildanê, rojane êrîşên bi 
gazên jehrê li ser dibitanên keçan 
hatin kirin. Lê tevî şidet, kuştin , 
darvekirin û işkencekirinê jî, gelên 
Rojhilatê Kurdistan û Îranê gavan 
bi paş ve navêjin û li ber xwe didin.
Derbarê serhildana ’Jin Jiyan Azadî’ 
û helwesta jinên azadîxwa, Berde-
vaka Rêxistina Jin a Kongra Star 
Rîhan Loqo ji Rojnameya me re 
axivî.

` Serhildana jinan têkoşîneke 
dîrokî ye `

Rîhan Loqo diyar kir ku rêjîma Îranê 
li hemberî serhildana gel polîtîkaya 
qirkirina gelan dimeşîn e û wiha got: 

“Bi dehê salan e ku  jin li Rojhilata 
Navîn û cîhanê  ji bo azadiyta xwe 
têdikoşin,  hê jî têkoşîna wan brde-
wam e. Bi pêşengiya jina kurd ku  
li tevahiya cîhanê bû mînaka jina 
azadîxwaz, jinan ji bo bidestxistina 
azadiya xwe, vegerandina nasna-
meya xwe û isbatkirina hebûna xwe, 
têkoşîneke dîrokî didin meşandin. 
Armanca serhildana ’Jin jiyan Azadî’ 
jî ew bû ku ji jiyaneke bi rûmet jiyan 
bike hemû mafên wê bê parastin. 
Herwiha jinên  her çar parçeyên 
Kurdistanê li dijî polîtîkaya biçûkirin, 
dagirkerî û newekheviya zayendî , 
têdikoşin û li ber xwe didin.”

` Çiqas serhildan firehtir dibe, 
êrîşên li ser jinan jî zêdetir 

dibin `

Rîhan Loqo wiha berdawamî da 
axavtina xwe û got: “Serhildana ku 
bi mehan e li Rojhelat Kurdistan û 
Îranê bi pêşengiya jinan dest pê kir, 
tevî polîtîkayên qirkirinê bênavber 
didome. Serhildana bi dirûşma “Jin 
Jiyan Azadî” roj bi roj firehtir dibe. 

Her ku serhildan berfireh dibe û li 
cîhanê bi navûdeng dibe, êrîşên 
li dijî jinan jî zêdetir dibin,  ev yek 
nîşan dide ku rejîma ku li ser zihni-
yeta desthilatdariyê hatiye avakirin 
her dem dsixwaze jinan bê maf û 
çewisandî bihêle. Lê belavbûna 
serhildana “Jin Jiyan Azadî” li çar 
aliyên cîhanê, asta serkeftina ser-
hildana gel a bi pêşengiya jinan li 
Rojhalat a Kurdistan û Îranê, nîşan 
dide.”

`Jinan di serhildanê de xwe 
îspat kirin `

Rîhan balkişand ser tundiya rêjîma  
Îranê ya li dijî jinan û wiha got: 
“Rêjîma Îranê bi awayên cûda 
tûndiyê li ser jinan dimeşîn e. Rêjîm 
naxwaze bi tu awayî jin bibe pêşeng 
û mafên xwe bidest bixe û bibe 
xwedî hêz. Ji ber ku serhildan bi 
pêşengiya jinan dest pê kir, rejîma 
Îranê ji jinan  ditirse, lewma hemû rê 
û rêbazên çewisandinê û işkenceyê  
li dijî jinan bikar tîn e.”
` Sedsala 21`e mîn , sedsala aza-

diya jinan e’
Berdevaka Rêxistina Jin a Kong-
ra Star Rîhan Loqo axaftina xwe 
wiha bidawî kir: “Li tevahî cîhanê 
tekoşîna jinan bê navber dewam 
dike. Bi taybet Li rojhilatê Kurdistanê  
û Îranê serhildana jinan didom e, li 
hemberî wê rêjîm tundiyê û kuştinê 
dike, bi sedan jin hatin kuştin, bi 
sedan jî hatin girtin û işkencekirin, 
herwiha bi sedan jinên ciwan ha-
tin jehrîkirin. Tevî hemû kiryarên 
dijmirovî yên rêjîmê jî, cîhan xwe 
bêdeng dike û çavê xwe ji tevahiya 
sûcên li dijî jinan digre.  Sedsa-
la 21`e mîn, sedsala azadiya jinê 
ye. Em bang tevahiya jinan dikin 
ku yekîtiya xwe ava bikin û xwe 
bi rêxistin bikin, em ê cihanek bi 
mihra jinê, bi aşîtî û demokirasiya 
dayikên jin ava bikin.” 

Feraşîn Herekol / Qamişlo

Hediya Abdullah: Em amadekariyên 
vekirina pirojeyên girîng dikin

Zîlan Ereb: Rola jin di kar û xebatên Şaredariya Dirbêsiyê de sereke ye

Cîgera Desteya Tendrustiyê ya Herêma Cizîrê Hediya Abdullah diyar kir ku ew amadekariya pirojeyên mezin û girîng dikin ku yek ji wan jî veki-
rina Nexweşxaneyeke taybet bi jin û zarokan li bajarê Qamişlo û got, di milê peydakirina dermanan de astengî  hene .

 Desteya Tendirust iyê ya 
Rêveberiya Xweser roj bi roj li gorî 
derfetên heyî, di milê tendirustiyê 
de ji bo gelên bakur û rojhilatê 
Sûriyê kar û xebatên cûr bi cûr 
dide meşandin. Di heman demê 
de ji pêşxistina milê tendirustiyê 
gelek pirojeyên girîng yên ji bo 
xizmeta gel pêk anîn e.
Derbarê rewşa tendristiyê li 
herêma Cizîrê, cîgera Desteya 
Tendrustiya ya herêma Cizîrê 
Hediya Abdullah ji rojnameya me 
“Ronahî” re axivî.

‘Em amedekariya gelek 
pirojeyên mezin û girîng 

dikin’

Hediya Abdullah diyar kir ku ji bo 
xizmeta gel ew amadekariya gelek 
pirojeyên mezin û girîng dikin  û 
wiha axivî: “Desteya Tendirustiyê 
her sal li gorî hewcedariya herêmê 
di milê tendirustiyê de gelek pi-
rojeyan didin pêş xwe .Yek ji 
van pirojeyan jî, danîna amûra ‘ 
Mamograf ‘ ya ku bi zûtrîn dem 
nexweşiya penceşêrê tespît dike. 
Ji ber ku rêjeya nexweşiyê zêde 

bûye, me amûra Mamograf  li nex-
weşxaneya  Gel ya bajarê Hesekê 
jî danî. Herwiha ji ber ku gelek 
gundên derdora Şedadê hewceyî 
pêdiviyên xebatkarên tendirustiyê 
wekî klînkên gel , beşên alîkariya 
pêşînî û gelek mijarên têkilîdarê 
beşê tedirustiyê bûn, me nexweş-
xaneya li  bajarê El Şedadî li gor 
derfetên xwe yên heyî ji nû ve 
vekir , û ji niha heta dawiya salê 
em ê beşên nexweşxaneyê yên 
kêm jî bidawî bikin . Herwiha em 
salane klînkên girêdayî xwe nûjen 
dikin, alavên xwe yên biçûk û me-
zin diparêzin. Di heman demê de 
em ji bo tevahiya nexweşxane û 
kilînkên girêdayî me dermanan 
peyda dikin. Pirojeyên me yên herî 
mezin û girîng jî destpêkirina ama-
dekirina vekirina nexweşxaniya li 
navçeya Hîmo ya girêdayî bajarê 

Qamişlo ye, Ev nexweşxane jî wê 
mezintirîn nexweşxane be li ser 
asta Kantona Qamişlo be.”

‘Em ê îsal nexweşxaneyeke 
taybet bi jin û zarokan li

 Qamişlo vekin’

Hediya Abdullah dazanîn ku ew ê 
wek Kordînasyona Jin a Meclîsa 
giştî ya herêlma Cizîrê  nexweş-
xaneyeke taybet bi jin û zarokan 
li Qamişlo vekin û wiha domand: 
“Hersal her desteyek  ji sedî 10 ji 
pereyên xwe yên salê vediqetîne 
ji bo pirojeyên jin , tê de her des-
teyek pirojeyekê ji bo jinan çêdikin 
, lê îsal me wekî Kordînasyona Jin 
a Meclîsa giştî ya herêma Cizîrê  
xwest ku îsal  pirojeyeke hevbeş 
çîbikin û nexweşxaneyeke taybet 
bi jin û zarokan di bin siya Desteya 
Tedirustiyê ya herêma Cizîrê de 
vekin, ev nexweşxane wê weke 
alîkariyeke herwiha destekek ji 
bo jinan  be.”  
Hediya Abdullah destnîşan kir 
ku dibe ku ew nexweşxaneya 
Koronayê ya li bajarê Hesekê bi-
kin nexweşxaneyeke ji bo zarokan 

û wiha dirêjî da axaftina xwe : “Li 
bajarê Hesekê jî beşê zarokan li 
nexweşxaneya Gel  pir biçûke, 
ji bo vê jî, yan em ê beşê wê di 
nexweşxaneya gel de fireh bikin , 
yan jî emê nexweşxaneya Korona 
ya bajarê Hesekê  bikin nexweş-
xaneyek ji bo zarokan , ji ber ku 
di hin rewşên awarte de hejmara 
nexweşên zarok zêde dibin û rê di 
beşê zarokan ya nexweşxaneya 
gel de nîne ku hejmaraeke mezin 
pêşwazî bike. Lewma pêwîstiyeke 
mezin pê heye ku em gaveke wisa 
li gorî derfetên xwe bavêjin.”  

 ‘Astengiyên me di milê 
peydakirina dermanan

 de hene ‘

Hediya Abdullah di heman 
çarçoveyê de diyar kir ku ew 
astengiyên  di milê peydakirina 
dermanan de dibînin û wiha li axaf-
tina xwe zêde kir: “Astengiyên ku 
em têde derbas dibin peydakirina 
hin cureyên dermanan e, bi tay-
bet jî di hin rewşên awarte de , 
hin derman hene zêdeyî derfetên 
desteyê ne û em  bi qasî ku ji destê 

me tê em hewl didin dermanan ji 
bo gelê xwe peyda bikin. Armanca 
me rehetiya gelê me ye.”

 ‘Ji bo tendirûstiyek baş divê 
gel paqijiyê biparêze’

Cîgera Desteya Tendrustiyê ya 
Herêma Cizîrê Hediya Abdullah 
anî ziman ku hêviya wan ya pir 
mezin ji gel  heye ku alîkariya wan 
di milê paqijiyê de  bikin da ku 
karibin jiyaneke bi tendirustî bijîn 
û wiha axaftina xwe bi dawî kir: 
“Em hemû dizanin ku zêdetirîn 
nexweşiyên ku çldibin ji ber 
gemarê ne . Şaredariyên me jî 
di vî milî de alîkariyeke pir mezin 
pêşkêş kir û heta niha jî di milê 
paqijiyê de kêmasiyê naxin karê 
xwe de , lê dema ku gel jî bi me re 
alîkarbin di vî milî de wê karê me 
serkeftîtir be û bîhtir bi rêk û pêk 
be ,ji ber ku em gelê xwe hevdû 
temam dikin û hêviyên me yên pir 
mezin ji gelê me heye ku alîkariya 
me di milê paqijiyê bikin da ku em 
karibin jiyaneke tendirustî bijîn “

Hevseroka Şaredariya Gel ya 
Bajarê Dirbêsiyê Zîlan Ereb di-
yar kir ku wan gelek pirojeyên 
ji bo paqijkirina bajar pêkanîne 
û got, rola jin di kar û xebatên 
Şaredariya Dirbêsiyê de sere-
ke ye, ji bo parastina paqijî û 
jîngehê jî, divê gel alîkar be û 
bi erkê xwe rabe.

Şaredariya Gel roleke pir girîng 
di parastin baqijî û afirandina 
jîngeheke esaxlemde dilîze, herwi-
ha di avakirina binesaziyê û saziyên 
cûrbecûr yên xizmetguzariyê, 
pêşxistina bajaran, misogerkiri-
na pêşketina bajarî ya hevseng, 
roleke bingehîn dilîz e.

Şaredariya bajarê Dirbêsiyê jî ji bo 
parastina paqijiya bajar û rêgirtina 
li ber belavbûna nexweşiyên ku 
bi sedema nepaqijiyê çêdibin,  bi 
pêşengiya jinan û li gor derfetên 
xwe, kar û xebatên girîng dimeşînin.
Derbarê kar û xebatên Şaredariya 
bajarê Dirbêsiyê ,Hevseroka Şa-
redariya Gel ya bajarê Dirbêsiyê 
Zîlan Ereb  ji rojnameya me 
“Ronahî “ re axivî û karê xwe bi 
berfireh nirxand.
Hevseroka Şaredariya Gel ya 
bajarê Dirbêsiyê Zîlan Ereb diyar 

kir ku di kar û xebatên Şareda-
riya Gel ya bajarê Dirbêsiyê de 
rola jin sereke ye û wiha axivî: “Di 
civîna salane ya şaredariyan ya ku 
li bajarê Qamişli tê lidarxistin, me 
wek şaredariya bajarê Dirbêsiyê 
pêşniyar kir ku Şaredariya me bi 
navê jinê kar bike .Hemû karên ku 
têne kirin em wek jin cudahiyê di 
navbera xwe û hevalên din yên 
mêr de nabînin , ji ber ku beriya 
şoreşê em li her derê  wek kole 
dihatin bikaranîn û ji bo vê jî me 
xwest di milê karê şaredariyê de 
rola xwe bidin pêş û nebêjin ev 
ne karê me ye.”
 

‘Bi çandina daran em hewl 
didin jîngehê biparêzin’

Zîlan dazanîn ku ew bi çandi-
na daran hewl didin ku jîngehê 
biparêzin û wiha domand: “Di 
despêkê de me xwest ku em 
pirojeyên paqijkirina bajar bidin 

pêş . Ji ber ku paqijî ji paqijiya 
jîngehê destpê dike, me dar li hin 
deverên bajar wek deriyê  bajar ji 
aliyê navçeya Amûdê ve , Parka 
Kurdistan , Goristana Şehîdan û 
Rêyên giştî yên bajêr ,herwiha li 
hin deverên ku milet çopên xwe 
lê davêtin jî, çandin. Di heman 
demê de jî xwediyên jenatorên 
bajarê Dirbêsiyê her yek ji aliyê 
xwe ve dar pêşkêş kirin û çandin, 
. Ji bilî vê jî her pêncşem em wek 
şaredarî bi rêya komînan pêngavên 
paqijiyê li bajên pêk tînin da ku 
etmosfêreke paqij ji gelê xwe re 
peyda biki, herwiha di bajareke 
paqij de bijîn” 

‘Me gelek rêyên bajar û 
bajarokên Dirbêsiyê 

sererast kirin’

Zîlan destnîşan kir ku wan gelek 
rê yên bajar û bajarokên Dirbêsiyê 
yên ku zirar gihiştibûn wan sere-
rast kirin û wiha dirêjî da axaftina 
xwe: “ Pirojeyên me di paqijkirina 
bajar de nesekinî , me gelek rêyên 
ku zirar gihiştibûn wan çi li bajar, 
çi li gundan bi rêya şaredariyên 
xwe yên li bajarokên ‘ Xas , Sêgir 
,Qêrewan ‘ sererast kirin. Lê me 
girîngî da rêyên gundan ji ber 

ku li bajêr derfetên çûn û hatinê 
zêdetir bûn,  ema li gundan we-
latiyan gelek astengiyan di milê 
çûn û hatinê, dibînin. Li Sêgir ji 
bo sererastkirina riyan gel jî bi me 
re bû alîkar. Me makîne ji wan re 
pêşkêş kirin û me karekî hevbeş bi 
hev re kirin . Di heman demê de jî 
li Xas ê , jenetorên me xirab bûn 
, bi alîkariya gel me karîbûn ji nû 
ve wan çêbikin û elektrîk herwiha 
avê ji gelê  xwe re peyda bikin . 
Em gelek kêfxweşiyê bi hevkariya 
gel ya bi şaredariyê re, ji ber ku 
bê alîkariya gelê xwe em nikarin 
bi serbikevin.”

‘Ji ber kevinbûna makîneyan 
em astengiyan dibînin’

Zîlan di heman çarçoveyê de 
balkişand ser  astengiyên ku 

derdikeve pêşiya kar û xebatên 
şaredariyê de û got: “Di her karî 
de astengî hene , astengiyên me 
jî kevnbuyîna mekîneyên me yên 
ku em pê karê xwe dikin, ji ber 
kevnbûna wan zêde xerab dibin. 
Ji ber wê jî di hin aliyan de jî em 
zehmetiyan dibînin û zext li me 
tê kirin. Lê em bi heman şêwazî 
û li gor derfetên xwe zehmetî û 
astengiyên xwe derbas dikin’

‘Em bi hêvî ne ku gel di her 
aliyî de ji me re bibe alîkar’

Hevseroka Şaredariya Gel ya 
bajarê Dirbêsiyê Zîlan Ereb axaf-
tina xwe wiha bi dawî kir: “Em 
hêvîdar in ku gelê me di her aliyî 
de ji me re bibe alîkar. Ji ber ku 
bê alîkariya gel şaredarî jî nikare 
bi tena xwe kar û xebatê bike.”

‘Em ê doza Rêber Abdullah Ocalan bikin dozeke cîhanî’

Ebdulmesîh El Şamî: 
Hikumeta Şamê êdî ber bi 

DYA’yê ve diçe

Berxwedana Wargeha Mexmûrê 
dewam dike 

`Di hilbijartinên Tirkiyeyê de kî bi ser keve dê 
Tirkiye bikeve nav aloziyeke pergalê`

Hiqûqnasên Bakur û Rojhilatê Sûriyeyê 
destnîşan kir ku ew ê doza Rêber Abdul-
lah Ocalan bikin dozeke cîhanî û bang li 
hemû hiqûqnasan kir ku bi yekrêziyekê 
ji bo pêkanîna azadiya fîzîkî ya Rêber 
Abdullah Ocalan tê bikoşin.

Ji 25 salan ve Rêber Abdullah Ocalan 
ji aliyê dewleta Tirk a dagirker ve û bi 
hevkariya hêzên navneteweyî dîl girtî ye. 
Ji wê demê ve tecrîdeke giran li ser wî 
ji aliyê dewleta Tirk ve tê meşandin ku 
hevdîtina bi parêzer û malbata wî re jî li 
wî qedexe ye.
Der barê vê mijarê de, hevseroka Yekîtiya 
Parêzeran a Herêma Cizîrê Nisrîn Osman 
destnîşan kir ku wek tecrîda li ser Rêber 
Abdullah Ocalan li seranserî cîhanê nayê 
meşandin, ku ji 25 salan ve ji cîhana derve 
qut e û ne malbat ne jî parêzer û ne jî 
bijîşk dikarin serdana wî bikin. Nisrîn got 
ev tecrîd pîvan û qanûnên mafên girtiyên 

siyasî yên navneteweyî binpê dike.
Nisrîn Osman wiha domand: “Dewleta Tirk 
a dagirker hewl dide cezayên dîsplînî li dijî 
Rêber Abdullah Ocalan pêk bîne da ku 
wî ji cîhana derve qut bike. Ji ber ku ew 
ditirse fikrê wî yê edaletî, biratiya gelan û 
wekheviyê belav bibe û bandorê li gelan 
û li hundirê Tirkiyeyê bi taybetî bike.”
Nisrîn diyar kir ku CPT’ê jî êdî ketiye bin 
bandora siyasetên dewleta Tirk a dagirker, 
ji ber ku ew xwedî li berpirsiyarî û erk-
dariya xwe ya parastina Rêber Abdullah 
Ocalan û rawestandina cezayên dîsplînî 
dernakeve.
Di dawiya axaftina xwe de Nisrîn got: 

“Me ji nêzî 2 salan ve Desteya Parastina 
Abdullah Ocalan damezirand û tê de nêzî 
700 parêzer cih digire. Em tev di meş û 
hemleyên îmzeyan de beşdar dibin û em 
bi parêzerên Kurdistanê û başûrê Afrîkayê 
re ji bo pêkanîna azadiya fîzîkî ya Rêber 
Abdullah Ocalan di nav têkiliyan de ne.”
Her wiha, hevserokê Yekitiya Parêzeran 
a Helebê Eladîn El Xalid jî got: “Dewleta 
Tirk a dagirker der barê Rêber Abdullah 
Ocalan û girtiyên siyasî yên din de tu 
qanûnan pêk nayne. Piştî ku Rêber Ab-
dullah Ocalan dîl hat girtin, bi awayekî 
nerast û bi bêdadî di dadgehên derewîn 
de hat darizandin.”

El Xalid destnîşan kir ku dewleta Tirk a 
dagirker “mafê di hêviyê de” pêk nayne 
tevî ku qanûneke navneteweyî ye û ji aliyê 
gelek dewletan ve hatiye îmzekirin ku 
Tirkiye di nav de ye.
El Xalid wiha domand: “Li gorî vê qanûnê, 
dema  20 sal ceza derbas bibin yan jî 
temenê girtî 70 sal derbas bike, divê ser-
bert were berdan. Ev her du şert di rewşa 
Rêber Abdullah Ocalan de peyda dibin. 
Lê dewleta Tirk vê qanûnê paşguh dike.”
Endamê Yekitiya Parêzeran a herêma 
Cizîrê Mihemed El Neîmî got: “Kiryarên 
li dijî Rêber Abdullah Ocalan tê kirin, li 
dijî qanûnên navnetweyî, lihevkirina Vi-

yena ya sala 1968`an û qanûnên Tirkiye 
bi xwe ye.” 
El Neîmî lê zêde kir û got: “Em ê li doza 
parastinê ya Rêber Abdullah Ocalan vege-
rin. Dê qada komîteya parastinê jî firehtir 
bikin. Em plan dikin ku toreke parêzerên 
cîhanî ava bikin.”
El Neîmî da zanîn ku gelek nivîsgeh û 
kombûnên parêzeran li seranserî cîhanê 
hene ku doza têkoşîn û parastinê ji bo 
pêkanîna azadiya fîzîkî ya Rêber Abdullah 
Ocalan dişopînin û dikin plan doza wî 
bikin dozeke cîhanî.
Di dawiyê de El Neîmî wiha axivî: “Tiş-
ta bi serê Rêber Abdullah Ocalan tê, 
bi ser tu kesî nehatiye. Ew f îlozof e û 
xwedî teoriyekê ye ku hebûn û karîgeriya 
xwe li Bakur û Rojhilatê Sûriyeyê îsbat 
kiriye. Rêxistinbûyînek û tecrubeyeke 
demokrasiyê li herêmê heye ku mîna 
wê li cîhanê tune ye.”

Lêkolîner Ebdulmesîh El Şamî 
destnîşan kir ku daxuyaniyên hikume-
ta Şamê yên der barê erêkirina birya-
ra 2254’an a Neteweyên Yekbûyî de 
hewldide ku nêzî vebijêrkên DYA’yê 
bibe û ji biryar û vebijêrkên Rûsyayî 
dûr bikeve.

Tora Russia Today (RT) roja yekşemê 
hepeyvînek bi wezîrê karên derve yê 
hikumeta Şamê Feysel El Miqdad 
re çêkir. El Miqdad destnîşan kir ku 
hikumeta Şamê amade ye biryara 
2254’an Neteweyên Yekbûyî (NY) li 
gorî berjewendiyên dewletê pêk bîne. 
Ji dema dayîna vê biryarê ve, ev cara 
yekê ye ku berpirsekî payebilind ê hi-
kumeta Şamê der barê pêkanîna vê 
biryarê de diaxive.
Hikûmeta Şamê ji gelek salan de tu 
carî li ser pêkanîna biryara 2254’an 
neaxiviye, lê niha nexasim hemwextî 
hewldanên dewletên Ereban ên ve-
gerandina hikumeta Şamê li Komka-
ra Erebî û hewldanên Rûsyayê yên 
nêzîkkirina hikumeta Şamê ji dewleta 
Tirk a dagirker re, biryara 2254’an dîsa 
ket rojevê.

Nêzîkbûna li washingtonê û 
dûrbûna ji moskovê

Têkildarî mijarê, lêkolînerê têkiliyên 
navneteweyî Ebdulmesîh El Şamî ji ajan-
sa me re axivî û diyar kir ku erêkirina 
biryara 2254’an ji aliyê rejîmê ve, tê 

wateya ku ew hewl dide cihê xwe 
biguherîne û ber bi vebijêrkên Dewletên 
Yekbûyî yên Amerîkayê (DYA) ve biçe 
û ji biryar û vebijêrkên Rûsyayê dûr 
bikeve.
El Şamî wiha axivî: “Doz bi giştî hewl-
dana veguhastina siyasî ya ji cihekî 
ber bi cihekî din ve ye, ku xwe bêhtir 
nêzî vebijêrkên DYA’yê bike û ji yên 
Rûsyayê dûr bike.”
El Şamî diyar kir ku erêkirina biryara 
2254’an tê wateya dûrketina ji pêvajoya 
Astanayê û Rûsyayê û got: “Pêkanîna 
vê biryarê, guherîna cih, vegerandina 
Sûriyeyê li Komkara Erebî û xurtkirina 
têkiliyên wê bi dewletên Ereban re, 
pêvajoya Astanayê têk dibin. Rejîm 
çareseriya siyasî naxwaze, ew û Îran 
her tim di projeyên çareseriya siyasî 
de dibin asteng.”

‘Hikumeta  şamê dê biryara 
navneteweyî pêk neyne’

Der barê gengaziya pêkanîna biryara 
NY’yê de, El Şamî got: “Rejîm nikare 
biryarê pêk bîne, lê li vir pirs ne ew e 
ku ew dikare pêk bîne yan nikare. Pirs 
ew e ku ew bi rastî dixwaze biryarê 
pêk bîne yan na? Rastî ew e ku rejîm 
naxwaze biryarê pêk bîne û armanca 
wê ji ketina nav vê biryarê ew e ku wê 
bi temamî têk bibe.”
Daxuyaniyên Miqdad hemwextî ve-
gera Sûriyeyê ya li Komkara Erebî û 
xurtkirina têkiliyên wê bi dewletên 
Ereban re derketin, lê belê El Şamî 
got: “Hikumeta Şamê dê daxwazên 
dewletên Ereban jî pêk neyne ku bi 
xwe di rastiyê de tu daxwazên wan 
jî tune ne. Ji ber ku wan erêkirinek ji 
Amerîka û Îsraîlê wergirtiye da ku li 
gorî planeke diyar têkiliyê bi hikumeta 
Şamê re bikin.

Artêşa Iraqê ku ji bo têlkirina der-
dora wargeha şehîd Rustem Cûdî 
(Mexmûr) ketibû nava hewldanan û 
bi berxwedana şêniyên Mexmûrê 
hêzên Iraqê anîbû ser maseya 
muzakereyê. Artêşa Iraqê di 20’ê 
Gulanê de bi dehan wesayîtên zirxî, 
çek, polîs, hêzên taybet, bend û 
têlên ji bo dorpêçê, hewl dan der-
dora wargehê bi têlan dorpêç bikin.

Hêzên Iraqê bi çekan êrîşî xelkê War-
geha Mexmûrê kirin û di encamê 
de ciwanek bi guleyê birîndar bû. 
Xelkê Wargeha Mexmûrê dijî hewl-
dana artêşa Iraqê berxwedanek bê 
hempa nîşan dide.
Berxwedana xelkê wargehê bê navber 
dewam dike. Piştî şandek ji wargehê 
bi rayedarên Iraqê re civiya, xelkê 
wargehê carek din di nobetê de bûn. 
Berxwedana xelkê wargehê dewam 

dike
Girêdayî vê yekê hevseroka Meclîsa 
Gel a Demokratîk a Mexmûrê Filîz 
Bûdak encam ragihand û ev got: “Gelê 
me yê hêja û berxwedêr, navê gelê 
Kurd berxwedane û di nava wê de 
jî xelkê Mexmûrê heye. 
Em vê baş dizanin yên hikûmet anî 
vê astê hêza gel bû. Divê tu carî 

nebêjin hêza hikûmet û dewletê ji 
ya gel mezintir e. Belkî xwedî tank 
û top be, ya wê bide sekinandin jî 
vîna gel e,  rêxistinbûna gel e.
Wê nobeta me berdewam bike, ‘bijî 
gelê rêxistinkirî, bijî gelê bi raman 
û felsefeya Rêber Apo xwe ji nû ve 
afirandî ye.”

Encamên hilbijartinên giştî yên Tirkiyeyê, 

xaleke guhertina siyaseta Tirkiyeyê bû. 

Çi li ser asta hundirîn yan jî derve. Tirkan 

bi dengdayîna cezayî li dijî serokkomarê 

Tirk yê niha Recep Tayyîp Erdogan xuya 

kirin ku ji siyasetên wî ne razî ne.

Li gorî encamên dawîn ên ku Komîteya Bilind 

a Hilbijartinên Tirkiyeyê ragihandiye, Ke-

mal Kiliçdaroglu û Erdogan dê derbasî gera 

duyem bibin. Gelek pirsnîşan li ser rewşa 

siyasî ya pêvajoya piştî Erdogan derketin 

pêş hene. Ne tenê ji ber ku di gera yekemîn 

de nekarin serkeftina mutleq bi dest bixe û 

derbasî hevriyeke giran bi muxalefeta hevgirtî 

re bû, lê belê mijar girêdayî daxuyaniya wî di 

Îlona 2022`yan de dema li Samsûnê eşkere 

kir ku hewl dide desteka gel wek berbijarê 

serokkomariyê bo cara dawî, bi dest bixe.

Kemal kiliîçdaroglu tevî tîma xwe fikrê 

wî di siyaseta derve de çi ye? dê çi di 

siyaseta welêt de biguher e?

Ibîkiyan diyar kir ku heke Kiliçdaroglu bi 

serkeve dibe siyaseta derve ya Tirkiye bê 

guhertin. Lê Erdogan tevahî rê, dîplomasî, 

têkiliyên baş, heta şer û desteka terorê bi 

kar anî.”

Li gorî Ibîkiyan heke Erdogan bi ser keve, 

li hember pêşketina hevgirtina erebî û ve-

gerandina Sûriye li Komkara Erebî de, li gel 

têkiliyên Îran û Erebistana Siûdî de, dê li 

ser asta erebî paşde biçe.

Di dawiyê de Ibîkiyan got: “Tirkiye di aloziya 

pergalê de ye. Ji ber ku hêz nêzî hev in. Dê 

muxalefeteke xurt hebe. Heke Erdogan bi 

ser keve, dê tundî û çewisandina azadiya ji 

dema berê bêtir, rû bide. Ger Kiliçdaroglu 

bi ser keve jî, dê bi dijberiya Ixwanan re rû 

bi rû be ku dê xebatên siyasî asteng bikin. 

Wek encam, dê Tirkiye bi aloziyên siyasî 

yên hundirîn re rû bi rû be. Ev pêvajoya 

guhertin û veguhastinê ye ku pêvajoya herî 

zehmet e.”

Navenda nûçeyan

Navenda nûçeyan

Navenda nûçeyan

Navenda nûçeyan

Navenda nûçeyan

Zekî Bedran

Hilbijartinên Tirkiyê man tura 
duyemîn. Cara yekemîn e ku ev 
pergala vê hilbijartinê tê pêkanîn. 
Hewl didin rejîmek siyasî ya sosreta 
ya şêweyê Tirk ava bikin. Dixwazin 
pergala faşîst û otorîter ku Erdogan 
serkêşiya wê dike, hewl didin serwerî 
tevahî dewletê û mayînde bikin. 
Erdogan kampanyayek hilbijartinê ku 
ji dad û mercên wekhev dûr da me-
şandin. Partiyên muxalefetê ne tenê 
bi eniya faşîst a AKP-MHP’ê re şer 
kirin. Li hemberî muxalefetê heman 
demê de dewlet jî kete hilbijartinê. 
Erdogan tevahî hêza dewletê bi-
kar anî. Di destpêkê de zagonên 
hilbijartinê guherandin, pergaleke ku 
dengê gel bidize ava kirin, bergiriyên 
jirêderxistina vîna gel girtin. Ji 
derveyî wê, di pêvajoya hilbijartinê 
de qasî ji destê wî hat derew, îftira 
û propogandaya reş da meşandin. 
Ragihandina ku desteser kiriye bi 
yekalî û bê însaf bikar anî. Li gel van 
tevahiyan di hilbijartinên 14’ê Gulanê 
de biser neket. 
Ji bo tura duyemîn a hilbijartinan jî 
dîsa tevahî derfetên dewletê bikartînin 

û kampanyayê dimeşînin. Demek 
kurt ji hilbijartinê re ma. Erdogan bi 
avantaja serkeftina tura yekemîn bidest 
xistî hewl dide muxalefetê biperçiqîne. 
Li gel vê eger muxalefet û yên dix-
wazin ji vê rejîmê xilas bibin, eger 
helwestek bi bandor nîşan bidin û gel 
bibin ser sindoqan dê bikaribin Erdo-
gan derbas bikin. AKP li gorî hilbijar-
tina beriya niha ji sedî 7 deng winda 
kiriye. Eger muxalefet baş bi kar bîne 
avantajên girîng hene. Eger Erdogan 
bêje ez bi ser ketime jî dê bi cudahiyek 
girîng winda bike. Wê demê kesekî 
ku nîva gel wî naxwaze nikare demek 
dirêj bi rihetî li ser desthilatiyê bimîne. 
Ji bo têkoşîna siyasî hertim dê derdo-
reke zindî hebe. 
Erdogan di kampanyaya hilbijartinê 
de polîtîkaya êrişkar û xwe dispêre 
dagirkeriyê veneşart. Di daxuyani-
ya dawî de jî got ku leşkerên xwe 
ji Sûriyê nakişîne. Venekişandina 
leşkeran kêm zêde ketibû rojevê. Di 
hevdîtinên hevpar ên Tirkiyê, Îran, 
Sûriyê û Rûsyayê de, hikûmeta Şamê 
bidawîkirina dagirkeriyê dianî ziman. 
Aliyê Tirk jî tu car vekişandina leşke-

ran nedianî ziman. Nedixwest ev mijar 
were rojevê jî. Bi awayekî li Sûriyê 
ketibû çiravekî. Nekarîbû bi çeteyên 
li dora xwe komkirî hikûmeta Şamê 
hilweşîne û di qirkirina Kurdan de jî 
tişta ku dixwest bi encam nekiribû. 
Penaberên Sûriyê jî bibûn pirsgirêk. Ji 
ber wê jî hewl dida bi hikûmeta Şamê 
re bibe hevkar, Kurdan, rêveberiya 
xweser têk bibe û ji penaberan xilas 
bibe. 
Piştî ku rêveberiya Şamê li ser lingan 
man, welatên Ereb jî bertekên xwe 
guhertin. Herî dawî Sûriyê xistin nava 
Yekîtiya Ereban. Beşar Esad beşdarî 
civîna Yekîtiya Ereban bû û daxuyanî 
da ku tişta ji herêmê re herî zêde 
xeteriyê çêdike hişmendiya Osmanî 
ya ku dixwaze belav bibe. Eger 
rêveberiya Esad li gorî van nirxandi-
nan tev bigere û hewldanên xwe yên ji 
bo yekîtiya Sûriyê bidomîne, dê pêşiya 
Tirkiyê bê girtin. Ji ber ku Tirkiyê vê 
dizane, serî li lîstokên nû dide. Tirkiyê 
karî ku pêvajoya Astanayê veguherîne 
dijberiya Kurd û rêveberiya xwe-
ser. Niha jî hewl dide hevdîtinên 
çaralî li ser dijminahiya Kurdan bide 
rûniştandin. 
Piştî hevdîtina çaralî, yek ji herêma 
rêveberiya xweser Minbicê êrişên 
SÎHA yan destpê kir. Di rojên dawî 
de êriş pêk hatin û hêzên QSD’ê 
hatin hedefgirtin. Ji derveyî wê 
hêzên leşkerî yên girêdayî Şamê jî 
hatin armancgirtin. Beriya niha li vê 

herêmê di encama lihevkirinên bi 
DYA yê re pirsgirêkên li vir çareser 
bibûn. Niha jî hêzên Rûsya û Sûriyê 
li herêmê bi cih bûne. Li Minbicê 
êrişên SÎHA’yan çênebibûn. Çi çêbû 
ku di carekî de ev cih evqas bû ar-
manca êrişan? Eger ev yek ji berteka 
Rûsyayê cuda bê destgirtin dê ne rast 
be. Qada hewayî girêdayî Rûsyayê 
ye. Kobanê jî di venêrîna Rûsyayê de 
bû. Lê êrişên SÎHA’yan hertim ber-
dewam kirin. Rûsyayê pejirandibû. 
Qasî tê fêmkirin niha ji bo Minbicê 
jî heman erêkirin heye. Jixwe plan 
û hewldanên wan ên ji bo Minbicê 
hebûn. Bi taybet jî hewl didin li vê 
herêmê rêveberiya xweser ji holê 
rabikin. Eger Tirkiyê bi xwe jî negire, 
dixwaze rejîma Sûriyê Minbicê bigi-
re. Çavdêr tînin ziman ku ev plan bi 
Rûsyayê re hatiye danîn.  
Erdogan di demeke ku bi hilbijartinê 
ve mijûl bû jî, êrişî Minbicê kir. Ev 
êriş dide nîşan ku tu niyeta Erdogan 
a bidawîkirina dagirkeriyê û avaki-
rina aştiyê tune ye. Li hemberî vê 
em dibêjin ku daxuyaniya B. Esad a 
di civîna Yekîtiya Ereban de girîng 
e. Bêguman dê rêveberiya xweser 
destekê bide vê bertek û daxuya-
niya Esad. Tirkiyê Sûriyê rûxand. 
Hîn jî destê xwe jê nakişîne û dix-
waze tevlîhev bike. Ya girîng ew e 
ku rêveberiya Şamê rast nêz bibe û 
Rûsya destekê nede polîtîkaya êrişkar 
a Erdogan.

Hilbijartinên Tirkiyê ji Sûrî û 
Rojhilata Navîn re jî girîng in

Navenda Rojava ya lêkolînên stratejîk

Eger Erdogan Di Hilbijartinên Tirkiyê de 
Bi ser Bikeve, Dê Çi Bibe?

Hilbijartinên Tirkîyê di qonaxeke nazik û hestiyar de tên, ew jî ji ber rewşa ku Tirkiyê di asta navxweyî de tê re derbas dibe, her wiha 
ji ber rewşa herêmî û cîhanî bi giştî. Jixwe li ser asta navxweyî; Tirkî rastî kirîzeke rasteqînê tê ku lawaziya eşkere ya aborî  ya ku 
nayê veşartin heye, her wiha têkçûna Lîreya Tirkiyê li hember Dolar, ji bilî êş û azarên welatiyên Tirkiyê ji ber wê kirîzê.

Her wiha kirîza penaberan ji ber 
bilindbûna rêjeya bêkariyê li Tirkiyê 
û pirsgirêkên civakî yên ku li vir û 
wir di navbera penaber û welatiyên 
Tirkiyê de  çêdibin û bandorê li ser 
welatiyên Tirkiyê dikin, êdî bûye ba-
rek li ser milê Tirkiyê û ji bo welatiyên 
Tirkiyê xemgîniyekê çêdike. Jixwe 
erdheja wêranker a ku Tirkî rastî wê 
hat û bû sedema lawaziya eşkere 
di aboriya Tirkiyê de, bi her awayî 
nayê paşguhkirin.
Sîyaseta derve ya ku Erdogan û par-
tiya wî di dema desthilatdariya xwe 
de, bi welatên cîran, welatên sereke 
yên li ser nexşeya siyasî ya cîhanê 
re û di gelek rewşan de bi welatên 
hevalbendên wî re jî; meşandine, 
bûye sedema gelek pirsgirêkan.

Eger Erdogan biser bikeve!

Serkeftina Erdogan tevî kêmbûna 
şansê wî yê serketinê, piştî hejmarti-
na dengan, çi ji gera yekem ve be, çi  
jî ji gera duyem ve be ya ku di 28 vê 
mehê de dê bi rêve biçe, serkeftina 
Erdogan dimîne yek ji texmînên li ser 
tabloya hilbijartinan. Gelo encamên 
wê serketinê li ser qada siyasî ya 
navxweyî, herêmî û cîhanî çi ne?
Tê çaverêkirin ku serkeftina Erdo-
gan di hilbijartinên sala 2023 de 
bibe dê sedema alozbûna rewşa 
navxweyî ya Tirkiyê, çi di warê aborî, 
siyasî û heta leşkerî de. Binesaziya 
abûriya Tirkiyê şikestî û jihevketî 
bûye û aboriya wê hema bêje ber 
bi hilweşînê ve diçe, jixwe buhabûn, 
bêkarî û têkçûna Lîreya tirkî li hem-
ber Dolar, ev jî ji bilî bihabûna nirxê 
kelûpelan ku giraniyê dide ser milê 
hemwelatiyê Tirkiyê. Rewşa siyasî 
ya navxweyî jî, ji aboriyê ne baştir e, 
ji ber ku Erdogan pergala dewletê ji 
pergala parlamenteriyê veguherand 
perala serokomariyê û li ser hesabê 
parlamentoyê desthilatên serokko-
mar berfireh kir. Lewra Erdogan ew 
kar û desthelatên ku di pergala berê 
de di destê serokwezîr de bûn, girtin 
ser milê xwe, her wiha cihê cîgirê 
serokkomarê saz kir, serokkomar jî 
cîgirê xwe û wezîran destnîşan dike, 
êdî nabe ku endamên parlemanê 
bibin wezîr an jî bibin endamên 
encumena wezîran, her wiha se-
rokkomar bûdceya dewletê amade 
dike û ji bo pesendkirinê pêşkêşî 
parlemanê dike û eger parlamenê 
pesendkirina wê nepejirand, budceya 
sala borî dê were pesendkirin û ew 
tê pêk anîn, ev yek jî ji bilî gelek kar 
û desthilatên ku ji bo serok li ser 
hesabê serokwezîr hatine veguhestin. 
Ji aliyê leşkerî ve, ji bo rêgirtina li ber 
destwerdana artêşê di siyasetê de û 
sînordarkirina rola artêşê, dê saziya 

leşkerî mîna hemû saziyên dewletê 
yên cîbicîkar di bin çavdêriya sazi-
yeke sivîl de be ku ew jî Encumena 
Dewletê ye, her wiha leşker jî tenê di 
dozên displîna leşkerî de li pêşberî 
dadgehên leşkerî dê bên dadgeh-
kirin, her wiha wî her du kursiyên 
ku ji bo artêşê di Dadgeha Destûrî 
de hatibûn veqetandin rakirin, jixwe 

ew dadgeh berê ji 17 kursiyan pêk 
dihat, lê niha ji 15 dadweran pêk 
tê ku hemû jî sivîl in, her wiha  ew 
zagona leşkerî ya ku gelek caran 
artêşê bi rêya wê welat kontrol dikir, 
dê bêbandor bike.
Êdî berdewamiya rewşa leşkerî ya 
heyî û eger Erdogan bi ser bikeve, 
dibe ku kirîzeke rasteqîn li welêt 
çêbibe, êdî ne dûr e ku lêdaneke 
leşkerî li dij Erdogan derbikeve ku 
rê li pêş artêşê pir teng kiriye, her 
wiha ne dûr e jî ku ew tengasî bibe 
sedemeke ji bo teqîna rewşê, li ser 
bingeha “zêdebûna fişarê teqînê 
encam dide”.
Siyaseta derve ya dewleta Tirk ji 
bo rûbirûbûna qeyran û pirsgirêkên 
herêmî, gelek caran ji dewleta Tirk 
re pirsgirêkan derdixistin û wê ten-
gas dike, ew jî her çiqas Erdogan 
di van demên dawî de hewl da  ku 
bi hin welatên ku têkiliyên xwe bi 
wan re xerakiribûn, sererast bike, 
jixwe têkiliyiya herî girîng bi Misir û 
hin welatên Kendavê re ne.
Di nav van siyasetan de ya herî diyar, 
kirîza Sûriyê ye, ji ber ku Erdogan 
piştgiriya komên çekdar û çeteyan 
dike û Tirkiyê bûye dergeheke ewle 
ji bo terorîstên ji herêmên cûda yên 
cîhanê ku derbasî Sûriyê bibin.
Dema ku Erdogan demeke nû ya 
serokatiyê bi dest bixe û li gorî 
daneyên siyaseta wî bi dosyaya 
Sûriyê bi giştî û dosya danûstandinên 

wî bi herêmên Bakur û Rojhilatê 
Sûriyê re bi taybetî, mirov dikare 
bibêje ku eger Erdogan serdemeke 
nû ya serokatiyê bi dest bixe, dê 
siyasetên xwe yên êrîşkar li hember 
Sûriyê bidomîne, her wiha dê li ser 
pêkanîna pilanên xwe berdewam be 
û dê bêtir axa Sûriyê di bin perdeya 
“peymana millî” de dagîr bike ku dix-

waze vê peymanê cîbicî bike. Jixwe 
tê çaverêkirin ku Erdogan dê hewil 
bide ku Rikberîya sûrî û milîsên wê 
ji bo çaksazkirina pêwendîyên xwe 
bi rêjîma Sûriyê re, bixe “qurbanî “.
Derbarê herêmên Bakur û Rojhilatê 
Sûriyê de, tê çaverêkirin yan jî tekez 
e ku Erdogan dê dijminatiya xwe 
ya li dij van herêman bidomîne û bi 
bihaneyên pûç ên li vir û wir, gefan li 
wan dixwe. Ya balkêş ew e ku heta îro 
tu gef ji herêmên Rêveberiya Xweser 
li ser axa Tirkiyê nehatine dîtin, lê ya 
ku her tim diqewime berovajiyê wê 
ye, ew jî gefa berdewam a Tirkiyê li 
ser van herêman e, ji bilî dagirkirina 
herêmên Bakur û Rojhilatê Sûriyê 
yên weke Efrîn, Girê Spî û Serêkaniyê 
ku ev herêmên dagirkirî ji bo xizmet 
û ajandayên komên Rikberiyê hiştiye 
ku wan koman li wir wêranî pêk anîne, 
guhertina demografîk meşandin û 
çavkaniyên wan herêman talan kirin.
Di heman çarçoveyê de, pêkan 
e ku em nêzîkbûneke rasteqîn û 
hevdîtinên li ser astên bilind di nav-
bera rejîma Erdogan û rejîma Esed 
de bibînin, ji ber ku ew nêzîkbûn ji 
niha ve pêk hatiye, Erdogan jî bi hêvî 
bû ku hevdîtina rasterast pêk bîne 
û weke kartekê di pêngava xwe ya 
hilbijartinan de bi kar bîne, lê rêjîma 
Sûriyê timî xwe li ser wî giran dikir û 
şert û mercên xwe disepandin, her 
wiha  rêjîma Esed dixwest civînê ji 
bo piştî encamên hilbijartinan paş 

bixe ku wê demê dîmena siyasî ya 
Tirkiyê zelaltir dibe. Jixwe ev nêzîkatî 
pirojeya Rêveberiya Xweser armanc 
dike û her du aliyan li hev dicivîne 
û wan dike yek; ji ber ku her du jî 
ditirsin ku ev piroje bibe nimûneyek 
ji bo çareserîyê li her du welatan 
(Sûrîye û Tirkî) û ev tişta ku her du 
naxwazin û bi hemû hêza xwe şerê 
wê dikin.
Di warê siyaseta navneteweyî de jî, 
dilê Erdogan ê ber bi Rûsyayê ve, 
nemaze li Ukrayînayê; wisa kir ku qey 
Tirkiyê li hember Natoyê rawestiya 
ye (tevî ku Tirkiyê weke endamekî 
Natoyê be jî) ku vê yekê jî Tirkiyê 
xiste nav xaçerêyekê de, her wiha 
vê yekê jî hişt ku gelek çavdêr vê 
yekê weke siyaseta “derketina ji 
tewereyê” bi nav bikin, anku der-
ketina Tikiyê ji derveyî tewriya xwe 
ya asayî bi Natoyê re bi nav dikin, 
ev nêrîn hinekî dûrî rastiyê ye, lê 
ew jî pêkan e. Sedem jî ew e ku ev 
tewere di navbera şev û rojekê de 
û bi vî awayê hêsan ji wan nayên 
dûrketin, ji ber ku gelek erk û maf 
hene ku berî ku em li ser biryareke 
wiha bihizirin, divê li ber çavan bên 
girtin. Lê di rewşeke weke ya Tirkiyê 
de û li gor siyasetên Erdogan, dikare 
ji bo berjewendiyên partî û kesayetî 
vê yekê bike.
Her wiha siyasetên dijminatiya Er-
dogan ên li hember herêmên Bakur 
û Rojhilatê Sûriyê, gelek caran bi 
Amerîka re rûbirû dibû, ji ber ku 
gelek caran Amerîka li pêşberî 
daxwazên Tirkiyê di wan herêman 
de radiwestiya. Ji ber ku Amerîka 
xwe weke hevalbendê stratejîk ê 
Hêzên Sûriya Demokratîk (QSD) 
li herêmê dibîne. Amerîka rê nade 
Tirkiyê ku ajandayên xwe cîbicî bike, 
ji ber ku Amerîka di wê baweriyê 
de ye ku her êrîşeke Tirkiyê li ser 
QSD, têkbirina hewlên Amerîka ji 
bo rûbirûbûna terorê li navçeyê ye, 
êdî ev yek bû sedema ku Tirkiyê di 
peywendiyên xwe li gel Amerîka û 
Natoyê de tengas bibe.
 Berdewamiya Erdogan ji siya-
seta xwe ya navxweyî, herêmî û 
navneteweyî re û piştî serketina wî 
di hilbijartinan de, dibe sedem ku 
ew gelek hevalbendên xwe yên li 
herêmê û cîhanê ji dest bixe, her 
wiha  ev yek jî dê dewleta Tirkiyê 
bixe nav tengasiyeke berbiçav de ku 
nikaribe bi hêsanî jê derkeve. Heta 
ku Erdogan têkçûna xwe ya navxweyî 
veşêre jî, lê ew ê nikaribe têkçûna 
xwe ya herêmî û navneteweyî veşêre, 
ji ber encamên têkçûna herêmî û 
navneteweyî dikare Tirkiyê têk bibe. 
Ji ber vê yekê jî eger Erdogan siya-
seta xwe sererast neke, dê nikaribe 
ji wê qeyranê derkeve.

‘Beyannameya Rêveberiya Xweser kilîta 
çareseriya aloziya Sûriyê ye’

Endamê Partiya Yekîtiya Demokratîk (PYD) Silêman Ebû Bekir da zanîn ku beyannameya Rêveberiya Xweser kilîta 
çareseriya aloziya Sûriyê ye û got, tevahiya hêzên ku li ser xaka Sûriyê xwe bi cih kirin e ji bo berjewendiyên xwe 
kar dikin.

Di 15’ê Adara sala 2011’an de, 
gelên Sûriyê ji bo pêkanîna 
demokrasiyê li dijî rêjîma Sûriyê 
rabûn ser piyan. Hikumeta Şamê 
jî li hemberî xwesteka gel, dest 
bi kuştin û binçavkirinê kir  û alo-
ziya Sûriyê dest pê kir. Herwiha 
ji ber destwerdana hêzên derve, 
kirîza Sûriyê  roj bi roj kurtir bû. 
Yek ji hêzên ku ji bo armancên 
dagirkeriyê destwerdana kirîza 
Sûriyê kir, dewleta Tirk a dagir-
ker bû. Dewleta Tirk xwest bi riya 
gurkirina kirîzê û dirêjkirina wê, 
armancên xwe yên dagirkeriyê 
pêk bîne. 
Li gorî Çavdêriya Sûrî ya Mafên 
Mirovan, ji destpêka kirîza Sûriyê 
ve û heta niha, zêdetirî  200 hezar 
kes  hatin kuştin, 1 meliyon jî hatin 
girtin û bi hezaran kes jî hatine iş-
kencekirin. Herwiha bi  melyonan 
welatiyên Sûrî cih û warên xwe 
hiştin e û koçberî derveyê Sûriyê 
bûn. Di heman demê de di encama 
şer de bi 10’ bajar, bajarok û gund 
hatin xerabkirin. Herwiha tevahi-
ya binesaziya Sûriyê hat rûxandin 
û bi taybet di aliyên tenduristî û 
xezmetguzarî û mirovî  de kirîzên 
mezin derketin holê.
Di nava şer û kirîzê de, di 19 
Tîrmeha 2012’an de, Şoreşa Ro-
java dset pê kir. Gelên herêmê li 
hemberî tevahiya êrîşan xwe pa-
rastin û xwe rêxistin kirin, herwiha 
bi saya fikrên Rêber Abdullah Oca-

lan Rêveberiya Xweser a bakur û 
rojhilatê Sûriyê hat damezrandin 
û roj bi roj pêş ket. Di 18’ê Nîsana 
2023’an de, Rêveberiya Xweser ji 
bo çaresekirina kirîza Sûriyê beyan-
namek ji 9 xalan pêk tê, eşkere kir. 
Herî dawiyê piştî 11 salan, Sûriyê 
vegeriya Komara Erebî û Serokê 
hikumeta Sûriyê Beşar Alesed 
beşdarî civîna Komara Erebî bû.
Di  derbarê vegera Sûriyê li 
komkara Erbî û bandora wê ji 
bo çareserkirina kirîza Sûriyê û 
insyatîfa Rêvberiya Xweser ya ji 
bo çareserkirinê, endamê Partiya 
Yekîtiya Demokratîk (PYD) Silêman 
Ebû Bekir ji Rojnameya Ronahî re 
axivî.
‘Civînên Estana, Cinêv, Sûtşî û 
niha jî lûtkeya komkara erban bê 
encam bûn’
Silêman Ebû Bekir diyar kir ku hemû 
civînên ku ji aliyê hevalbendên hi-
kumeta Şamê û hêzên ku Sûriyê 

dagirkirine   ve hatin çêkirin, tev 
jî ne di xizmeta gelên Sûrî de bûn 
û wiha got: “Ji destpêka aloziya 
Sûriyê ve û heta niha hevalbendên 
hemû hêzên di Sûriyê de yên weke 
Rûsiya, Îran û dagirkeriya Tirk, ji 
bo çareserkirina aloziya Sûriyê 
gelek civîn li dar xistin e; weke 
Estana, Cinêv, Sûtşî. Herwiha li 
gor hevalbendan, armanc ji van 
civînan qaşo çareserkirina alozi-
ya Sûriyê ye, lê armanca wan ne 
wisa bûn; tevahiya wan hêzan ji bo 
berjewndiyên xwe û li dijî  xizmeta 
gelên Sûriyê kar dikrin. Ji ber vê 
yekê jî me dît ku  ev civîn tev bê 
encam derketin û bi destwerdanên 
bê ser û ber ji aliyê hevalbendan 
ve, alozî xerabtir bû. Herwiha piştî 
11 salan ji dûrxistina Sûriyê ji Kom-
kara Erban, di heftiya debasbûyî 
de, me dît ku Sûriyê vegeriya 
Komkarê  û di civîna Komkarê 
de jî beşdar bû. Gelên Sûriyê û 

Civaka Erebî tev bi çareserkirina 
aloziya Sûryê dihizirîn û bala wan 
li helwsta dewletên Erebî bûn, lê 
mixabin ne hikumeta Şamê û ne 
dewletên din jî, ji bo çareseriyê tu 
gav neavêtin.”
 ‘Beyannameya Rêveberiya Xweser 
kilîta çareseriya aloziya Sûriyê ye’ 
Endamê PYD’ê Silêman Ebû Be-
kir, da zanîn ku beyannameya 
Rêveberiya  Xweser ya bakur û 
rojhilatê Sûriyê ji bo pirsgrêkên 
Sûriyê riya çareseriyê ye  û axaftina 
xwe wiha qedand: “Rêveberiya Xwe-
ser ji bo çareseriyê, di 18’ê meha 
derbasbûyî de, beyannameyek ji 
neh xalan eşkere kir û dikeve xiz-
meta gelên Sûriyê. Herwiha sîstema 
demukratîk ya ku Rêveberiya 
Xweser  li bakur û rojhilatê Sûriyê 
dimeşîne; ew e nimûneya jiyana 
ku azadî û wekheviyê  di nav xwe 
de vedihewîne,ye. Hêjayî gotinê ku  
qebûlkirnek  ji vê beyannameyê 
re, ji aliyê gelek hêzên navnetewî 
ve encam da, ji ber dîtin ku ev 
beyanname  bi temamî çareserî 
ye ji aloziya Sûriyê re ye. Herwiha 
hikumeta Şamê divê baş bizane ku 
ji bilî insiyatîfa Rêveberiya Xweser 
ne pêkan e ku tu çareseriyê ji bo 
aloziya Sûriyê bibîn e.  Herwiha 
em bang li gelên Sûryê bi giştî 
dikin ku ew jî ji bo çareserkirina 
vê aloziyê bi Rêveberiya Xweser 
re bibin alîkar da ku maf û azadiya 
xwe bi dest bixin.

Koşeya 
berxwedanê..

mexmûr

Dilyar Cizîrî
Êrîşa hikûmeta Iraqê ya li dijî Kam-
pa Şehîd Rustem Cûdî (Mexmûr) û 
girtina deriyê sînor yê Sêmalka ji 
aliyê PDK’ê ve ku beriya dawîbûna 
hilbijartinên Tirkiyê pêk hatin, ne 
tesadife. Herdû bûyer di çarçove-
ya heman konseptê de pêk hatine. 
Hikûmeta Erdogan ev saleke li 
serkeftinekê li dijî gelê kurd digeri-
ya ji bo wê di propogandeya xwe ya 
hilbijartinên de bikar bîne, digeriya. 
Ji ber ew baş dizanin bi dosyayên 
dijberiya kurdan, wê piştgiriya 
“dewleta kûr” û pê re nijatperestên 
Tirk qezenc bike.
Ev zêdeyî salekiye ku hemû cûreyên 
çekên NATO’yê yên pêşketî, xaz 
û çekên qedexekirî bikar tînin jî 
heta niha nikarin li ber berxweda-
na gêrîlayên azadiyê destkeftiyan 
bidest bixin. Ev demeke dirêje 
bi riya PDK’ê û Hikûmeta Iraqê 
dixwazin peymana 9’ê Cotmehê li 
dijî Şengalê pêk bînin, lê di encama 
berxwedana gelê Şengalê de nika-
rin, pîlana xwe bigihînin serî.
Ji bo wê jî nêrîna wan ew e niha 
xalên lawaz ên gelê kurd û tevgera 
azadiyê Mexmûr, Şengal û Roja-
va ye. Ji ber wê dixwazin Rojava 
bixeniqînin, deriyên Sêmalka û 
El-Welîd bi îda û derewên ji rastiyê 
dûr, girtin. Di heman demê de xwest 
bi riya hikûmeta Iraqê navenda 
Berxwedana Tevgera Azadiyê 
Mexmûrê bi xendeq û têlên rêsayî 
dorpêç bikin. Wiha jî Erdogan ji 
nijatperestên Tirkiyê û dewleta Kûre 
re, bêje va min ala dijberiya gelê 
kurd a hûn dixwazin, bilbintir kir.
Pêkhateyên Rojava bi tekoşîna xwe 
ya demdirêj hemû planên wan vala 
derxistine, niha jî wê bi tekoşîna 
xwe rê li pêşiya dorpêç û siyasetên 
xeniqînê bigre. Em ê binêrin di 
demek ne dirêj de wê PDK’ê neçar 
bibe bi xwe deriyên Sêmalka vebi-
ke. Di wê navberê de û dema girtîbe 
jî gelê Rojava fêrî rewşên zehmet û 
dorpêçê bûne. Dikarin baş di rewşên 
weha de tevbigerin û çareseriyan 
peyda bikin.
Wan jî wiha fam kiriye wê li dijî 
Mexmûrê karibin destkeftiyan bi 
dest bixin. Lê gelê Mexmûrê di 
demek pir kin de bi berxwedanek 
mezin bersiva wan da. Hikûmeta 
Iraqê ya destpêkê bi tu awayî 
danûstandinan bi nûnerên gelê 
Kampê re qebûl ne dikirin, mecbûrî 
danûstendinan hatin kirin. Her çendî 
birîndar jî çêbûn, lê ev serkeftina 
em niha behsê dikin, bi wî rihê 
berxwedanê  tacîdar bû. Dibe hin 
kes bi çavekî biçûk li mijarê dinêrin. 
Na dema şêniyên wargehekê hej-
mara wê 12 hezar kes e, dewletekî 
neçarî tiştekî bike, bê guman ev baş 
nîşan dide, heger hêza civakê bû 
yek, wê tu hêz nikaribe gavên wê yê 
serkeftinê rawestî ne.
Em niha vê di berxwedana gelê 
Wargeha Şehîd Rustem Cûdî ya 
Mexmûrê de dibînin. Mirov piştî vê 
serkeftinê rehet dikare bêje, tu hêz 
di duniyayê de nikare li dijî hêza 
civaka rêxistinkirî raweste. Ji ber 
wê di wan meydanên Erdogan li 
sekeftinên hêviyê digere, hîn zêdetir 
winda dike. Jin û ciwanên Mexmûrê 
xaleke din li serkeftinên gelê kurd û 
tevgera azadiyê zêde kirin.
Erdogan wiha li bendê bû beri-
ya tora duyemîn a hilbijartinan 
destkeftiyekê di çarçoveya qirkirina 
gelê krud de diyarî nijatperestên 
Tirkiyê bike. Li şûna wê xalek din a 
têkçûnan li xwe zêde kir.

Reşo Qamişlo/ Qamişlo

Dosya 
‘dijminatiya 
Kurdan’ wê 
radestî kê 

bikin?
Farûk Sakik

Di pêvajoya şerê cîhanê yê yekem de 
rojên zor û zehmet li pêş Komara Tirkiyê 
bûn. Li navendên Ewrûpa axa wan dihat 
dabeşkirin, lê ew vedigeriyan êrişî gelên 
Anatolyayê dikirin.
Ketibûn nav hewldanan ku li gorî 
nasnameya ‘Tirk û Sunî’ li ser bingeha 
netew-dewletê komarek ava bikin. Wisa 
kirin. Li ser vî esasî Ermen, Rûm, Asûr 
û Siryan tune kirin. Gelê Xirîstiyan jî 
ji Anatolyayê derxistin. Çerkez, Ereb û 
Laz ên Misilman jî di nav nasnameya 
Tirkbûnê de helandin. Anîn wê astê ku 
ev gel nikarin ji bo xwe tiştekî bixwazin.
Lê ji bo Kurdan li benda dawiya şer 
sekinîn. Şer bi dawî bû. Bi peymana 
Lozanê jî sînorê tişta ku xwestibûn bi 
destxistibûn û vegeriyan êrişî Kurdan 
kirin.  Dixwestin Kurdan jî tune bikin û 
bigihîjin armanca xwe ya nijadperest.
Ji wê rojê de dosyayek wan ya dijmina-
tiya Kurdan heye. Dema ku desthilatî tên 
guhertin vê dosyê radestî hikûmeta nû 
dikin. Ev yek sed sala waha dewam dike 
û tê. Û ev yek bû çandek.
Ev dosya dijminatiya kurdan 20 sal e 
di dest Erdogan de ye. Ji bo desthe-
latdariya xwe bidomîne êrişî Kurdan 
dike. Di dagirkeriyê de, di talanê de, di 
girtin û zîndankirinê de, di guhertina 
demografiyê de, asîmîlekirina ziman 
de, tunekirina çand û hunerê de, li gor 
pîvanê wê dosyê tevdiger e. Gelek caran 
jî derdiket derveyî talîmatên vê dosyê û 
li gor xwe hin xal lê zêdedikir.
Di referandûma 28’ê Gulana 2023’yan 
de hilbijartina ‘ka em ê vê dosyê radestê 
kî bikin’ heye. Di pêvajoya kampan-
yaya hilbijartinê de, heroj di ekranên 
televîzyonên wan de pêşbirka qirkirina 
kurdan heye. Herkes sond dixwe û dibêje 
ezê li gor dosya dijminatiya kurdan tev-
bigerim û xalên nû jî ezê lê zêdekim.
Di şeva hilbijartinên 14’ê Gulanê de 
tiştek qewimî. Musteşarê MÎT’ê yê berê 
Şangal Atasagûn, bi Kiliçdaroglu û Erdo-
gan digere derbarê aqûbeta hilbijartinan 
de bi telefonê sohbet dike. Dibêje “gel 
deng dide em jî encamê destnîşandikin. 
Me hilbijartin bire tûra duyem û kî ji we 
pîvanên vê dosya dijminatiya kurdan 
pêkbîne emê dosyayê-serokomartiyê 
bidin wî”
Û ji 15’ê Gulanê ve ji bo herdû ke-
san, kampanyaya xwe îspatkirinê dane 
destpêkirin. Kiliçdaroglu jî ji bo ku ev 
dosya carekdinan nekeve dest Erdogan 
peyvîn berê 14’ê Gulanê hîç bi kar 
nedanî îroj bi hêsanî bikartîne.
Erdogan kesek dijminê kurdan e, 
namzetê sêyemîn yê tura yekem, faşîst 
Sînan Ogan girt cem xwe. Ogan roja 
piştgirî dayina xwe ya Erdogan dek-
lere kir, ev hevok bikaranî: Dive ku 
em partiyên kurdan ji siyaseta Tirkiyê 
paqijbikin.
Dema ku van gotin û peyvên dijminatiya 
kurdan bilindibûn Kurdan jî ji bo ku ev 
dosya nekeve dest Erdogan, xebatên hil-
bijartina 28’ê Gulanê dikirin. Kurd ne ji 
bo ku Kiliçdaroglu were desthilatdariyê 
wê li gor pîvanên dosya dijminatiya 
Kurdan tevnegerê. Kurd ji bo Kiliçda-
roglu hîç nehatiye ceribandin, deng didin 
wî. Erdogan derveyê dosya dijminatiyê, 
dosyayek wî ya taybet a dijminatiya 
kurdan jî heye.
Heger Erdogan were bijartin, carek-
dinan bibe serokomar, seferên wî yên 
Kurdistanê wê dewambikin.
Lê ji bo Kurdan hilbijartin bi tenê en-
camek bû ku desthilatdariya Erdogan bi 
dawî bikin.
Kurdan hetanî roja me gelek qadên 
têkoşînê hilbijartin e. Nebû jî têkoşîna 
Kurdan ya azadiya Ocalan û Kurdistanê 
wê bê navber dewam bike. Di çanda 
kurdan de teslîmbûn tune ye. Di tu şertî 
de teslîm nebûne. Bila herin dîroka 
berxwedana zîndana Amedê bixwînin 
ew ê gotinin “teslimîyet dibe xiyanete” 
bibînin.


